
Qajeelsaanote Massagaancho Maxaafa
(Manual) Horonsi‘nanni Gara:

Tini womaashshu amado gajeelsaanote
maanuwaale qajeelsaano hittoonni
horonsidhannoronna qajeelsha may
garinni uytannoro tittirshu biddissuwa
xawissanno. Tini Maanuwaale woxu
amado amanyooti aana laote soorro,
womaashshu gashshooti, suuqote,
asale gashshatenna latishshu loosi
egennonna dandoo ijearsatenna
tareessate/saysate/ widoonni horo
uytanno.

Tenne maamuwaale giddo
hanqafantino taje gajeelsaancho/u
deeru deerunkunni gajeelaanote

loosu hajsjonna loosinsa millimillora
xawishsha uytanno gede assitanno.

Ha'runsote (Korsete) Mojulla:
Massagaanchu Maxaafi (Maanuwaale)
xaphoomunni 5 mojule amaddinote.
Qajeelaanote noonsa yannanna
qajeelate ikkadimmansa safo assatenni
mitte mittenti mojule 2 nna 4 saate
geeshshi yanna giddo gooffanno.
Mojullano gaamote hasaawa, gaamote
looso, xaaddinonsa dhagge kayisse
odeessa, hojji hojji wo'naalshanna
joajjoba qajeelsate amanyoote agartino
bagqgiima beeqgaanchimma karsite
loosu aana hosiissanno.

Qajeelshu Qarqara Lawanno Asse
Injeesssa (Adaptation):

Qixxaawote yannara qajeelsaano
ha'rinsho gumaame ikkitanno gede
qajeelaanote gaamo akata badatenni
xaade sainore kayse dhaggeessanna
lawishshuwa hakko qarqgari budenna
balchooma agarro garinni lawisiisse
shiqisha hasiissanno. Qajeelsaano

tenne gajeelshu maanuwaale giddo
nookkihanna gajeelshu amado ledo
fiixoomanno lawishshanna assoote
leda dandiitanno.

Qajeelsha Irkisate Hasiisanno
Uduunne:

Konni woroonni aante aantetenni
worroonni gajeelshu irkisaachu
uduunni gajeelsaano gajeelsha
gumaamu garinni uytanno gede
kaa’lanno. Qajeelsaano gajeelshu
ha’rinsho xawisate ikkanno yite
heddanno lawishshs, kifilete looso
hattono xa’'muwa tenne manuwaale
gobbaydinni leda dandiitanno:

1. Qogjeelsaanote Massagaancho
Maxaaficho: Kuni maxaafichi
baalanta gajeelsha garunni
jeefisate hasiissanno gajeelshu
amadonna hajajo hangafino.

2. Qajeelsaanchu Chaarte (flip chart
A3): Tini babbaxxitino mojulla
sokka xawisaancho ikkinoricho
mittowa gamba assite amaddino
chaarteeti.

3. Qajeelsaanchu Filiipi Chaarte
Woraqata (Flip chart Al):
Tini xaaxantino fano chaarte
ikkitanna xawishshanna gajeelshu
beeqgaano hedo amadate
kaa’litanno.

4. Moaarkerra: Filiipi chartete
2ana borreessatenninna misile
kaysatenni xawishsha aate
ho’ronsi‘nanni.

5. Pilaasiterra: Filiipi chaartuwa



babbaxxinowa qa’mise sutate irko
assitanno.

6. Qajeelaanote Loosu Daftara:
Qajeelaano qaagishsha
amadatenna wo’'naalsha loosate;
qoleno, mini loosonna wo’naalsha
borreesse amadate kaa’lanno.

lllachiinshoonni Gaamo:

Kuni Womaashshu Huwanyo
Massagaancho Maxaaficho
(Maanuwaale) illacha assitannohu
Tophiyaho afantanno boode baattote
amadonsa aana buna loosidhe galtino
maatenna dagoomansa ikkirono
hasiisiro wolu dagoomu bisirano biddi
assine horonsita dandiinannite.

Koo-Teemma:

Qajeelsaano shigonsanni meyaati
maatetenna irshu hajo aana
sayinsanni muro beeqqaancho ikka
hasiissannoseta kaajjishe woranna
X3Wisa noonsa. Meyaata beeqaancho
assate horo lawanno garinni hewisiisa
hasiissanno.

Qajeelshu Shiqo Yanna Tantana:
Mitte mittente gajeelshu yanna albanni
Qajeelsaano assa hasiissannori:

— Aante noo gajeelshu yannara
shigganno mojule/lla wirro
la"’anna gajeelshu yanna garunni
horonsirate xawishshanna
lawishsha gajeelsaanote filiipi
chaarte woraqati aana balaxe
borreesse qixxeessa.

— Qojeelaanote gaamo miili/lla
baalaho wo'naalshu woraqgatiiille
guutinota buuxanna miteekke soro

kalaganturo rigiwate woraqatu
kiiro ggamote miilla kiiro aleenni
asse amada.

— Duhano shotisirate barraho
hasiisannohe gajeelshu uduunne
calla gargaaphi.

— Mojulete amado gajeelaanote
injaanno garinni biddi assa: biddi
yitara hasiissanno mojulete amado
bade qajeelaanote injeesss;
gajeelaano hattenne mojule aana
woyyitanno hayyo, lawishshaho
masalsinanni manchi su'ma,
laote soorro shiqo garanna
maammaashsha lawinore kultanno
gede kaayyo aa/xa'ma.

— Qajeelsha lamu qajeelsaano
waaxante uytanno ikkiro mittu
mittinsa uytanno mojulete amado
beeqqite qixxaawa hasiissanno.
Mittu gajeelsha aanno yannara
layinkihu wo’ma yanna hasiissanno
kaa’lora gixxaawe agarinota buuxi.
Kuni hekko eate kaayyo woffi
assatenna woyyaabbino
Qixxaawora yanna kalaganno.

Qajeelshu Keeshshanno Yanna:
Qoajeelshu keeshsho yanna lamalate
giddo batiriro 3 saatera keeshshitanno
gede amaallanni. Mereerimunni 1.5
mojulla mitte gajeelshu yannara
gooffanno yine hendanni. Ikkeennano,
Qara gajeelshu hasatto/timo mojulla
guda ikkikkinni gajeelaano mojuletenna
gajeeltino mojuleha guulcho coye
amaddinota buuxatenna hattenne iima
sufe mitte mittente mojule huwanyo/
egenno lossate/ ijaarsate.

Barru saatenna barru kiiro daafira



qajeelaanote ledo amaalamatenni

insa uytanno hedo kaiminni sumuu
yaa dandiinanni. Lamalate giddo mitte
qajeelshu yanna calla heedhanno gede
amaallanni.

Qajeelshu Yanna:

Dagoomaho gajeelsha aate mixi'nanni
yannara konni woroonni noore hedote
giddo wora hasiissanno:

— Dagoomu luphiima eo eessi'ranno/
afi'ranno yine hendanni yanna
bads, gara laalcho gamba
assi'‘nanni yanna womaashshu
amado huwanyo qgajeelsha
qixxeessate hasiissanno yannaati.
Tini yanna dagoomaho gajeelsha
aate hasiissanno korkaati
hallanyootu afidhanno eora mixo
fushshi’ra dandiitannohuraati.
Womaashshu amado huwanyo
qajeelshi hallanyootu anga
womaashshu hee’ranno yannara
QiXxeessa roore gumaamo
ikkannohu gajeelshunni afidhanno
iibbado egennonna dandoo
hakkawoyintenni loosu aana
hosiisate injo kalagannohuraati.
Qajeelshu qixxaawara
amaallannihu dagoomu roore eo
gamba assiTanno yannara woy
hattenne yana balaxe ikkanno
gedeeti.

— Ganyiweelo eo heedhanno
yannara, lawishshaho mootimma
dagoomaho assitanno irko,
mootimmannita ikkitinokki
vurrinshi (NGO) irko, ayyaanu
korkaatinni baarawidi fiixi
soyaanno eo luphi yitanno
yannara womaashshu amado
huwanyo

qajeelshi jiro kalagara dandaanno
latishshi (invesitimeente)

2ana hosiisate kaayyo ledara
dandaanno.

Mitte Gaamo Miilla Kiiro:

Hedote deerrinni mitte gajeelshu
yannara hasiissanno gaamote miilla
kiiro bisu-xe’ne noonsare
irkissannoreno lede 15 manna calla
ikka noosi.

Gaamote Tantano Gara:

Qajeelsha gineessinoonni gari
dagoomu koo-teenni,
darawimmatenna jajjabunna rosu
deerrinni taalo ikkinnonna babbaxxino
dagoomi

bisi mitteenni karsame qajeela
dandaanno garinniiti. Karsado

gaamo giddo baalanti gajeelshu

miilla mannu mayyaannoe yee

waajja nookkiha ofollansanna
beeqqgansa buuxa hasiissanno.
Qajeelsaanchu/o hasaawu giddo mittu
akati gaamo calla hasaawa koffe
amaddanokki gede assite baalunku
beeqqgansa buuxa hasiissanno.

Maate qajeeltanno yannara maate
sayissanno Murora uminsa geecha
fulate ikkadda ikkitino(umonsa

affino) oosono maatensa ledo
qajeelshu beeqgaano ikkitanno gede
jawaachisha hasiissanno. Gaamote
hasaawi yannara calla agurranna mitte
maatenni dagganno qajeelaano
mitteenni ofoltanno gede amaallanni.

Qajeelshu Bayichonna Ofollinanni
Gara:

Qajeelsaano dandaami bikkinni konni
woroonni Noo injo hedote giddo worro
garinni qajeelshu darga doorte
Qineessa NooNsa:



Qajeelaanote bisoho injiinonna
halanyimmansa agarroha.
Faaynaansete hajo hallanyunnita
ikkase korinni dooramino
qajeelshu baaychi wolu manni
garqaraho uurre la”’annoha/
macciishshannoha ikkannokkiwa
woy la”’ate/macciishshate kaayyo
ajjinoha ikka noosi.

Qajeelaano doyicho loosse
ofollate injaannohanna gajeelshu
kaa’looshshi uduunni leellannowa
woramanno gedee darga ikka
hasiissanno.

Qajeelshaho doorroonni dargi
qajeelaano qajeelsaanchonna
horonsi'ranno gajeelshu uduunne
dhaaddote la"ate dandiitanno
garinni boco doyicho (cemi-circle)
kalaqqe ofollate dandiisiisannoha
ikka noosi. Bayichu moolanna
bisoho injiinoha ikka noosi.

Qajeelshu bayichi gajeelaanote
mite mite sa’anno sokka
borreessite adhatenna
adhitino borro wolurichi ledo
kikkisantukkinni agadhatenna
maaxi'rate injaado ikkanno yine
hendanni.

Qajeelshu dargi addi addire
qajeelshu amado ledo xaadinore
borreessine sutate/qa’'misate
injiinoha ikkanno yine hendanni.

Rosu mini kifilla, Maga'note

mini hari, dagate gambooshshi
mereershinna wkl darguwa
doorranni bayichuwa lawishshaati.

Dagate Kakkayishshanna Qixxaawo:
Qajeelshaho yanna murate albaanni
woradunna olluu massagaano
labbanno hajo la’anonsa bissaa ledo
hendoonni yanna mereero ikkannohu
wolu qajeelshi hee’re qajeelaanote
yanna fattisanokki gede xaadisiTa
hasiissanno.

Xawadonna mallaado nookki looso
loosate qgajeelshu egensiishsha
(ollaaho, amma’note minnars, olluu
mereershuwaranna gajeelshu
mereershira) xalla hasiissanno.
Egensiishshu xawo ikkino garinni
amada Noosiri:

— lkkadimmate safaraano.

— Qojeelshu beeqqgo sheemaatenna
gara.

— Borreessammanninna gajeelsha
aate amandoonni darga.

— Qajeelaano adhite shiga
hasiissannore.

— Qajeelshu barranna barraho
keeshsha hasiissanno saaate.

— Qajeelshu jeefora qajeelaano
woxu kiiso hasidhannoronna
hasidhannokkiro.

— Xa’'mo woy koffeenya iillishi'nanni
bilbilu kiiro.

Woradunna olluu massagaano
gajeelsha lainohunni dagoomaho shotu
garinni afuunni coyidhe egenshiisate
dandiitannoreeti. Qajeelaano balaxxe
mixidhe umonsa qajeelshaho
qixxeessitanno gede qgajeelshu
hanafannohunni ajay ajeenna lame
lamala albaanni egensiisa hasiissanno.
Kunino qajeelaano ganyite gajeelsha
harunsate kaayyo luphi assanno.



Dooramino Qajeelsate Rosicho:
Qajeelaano mereersitino shiqo/

hayyo: Qajeelsaano harunsitannohu
qajeelaano mereersitino shigooti/
hayyooti. Tini shiqo qajeelshu ha’rinsho
giddo gajeelaano hedonsa beehate
kaayyo luphi assitanno.

— Qojeelaano amadote aana balaxxe
qixxaabbe shigishshanno yine
agarranni. Rosiinsanni hedo
g@angaawira assinanni hasaawo
guwuursitanno massagaancho
xa’mono qgajeelshu manuwaale
giddo karsantino.

— Mitte mittenta hedo naadanna
jawaachisha hasiissanno.
Qajeelaano huwatate
mitii‘mitannore xa’'mite buuxxanno
gede jawaachisha hasiissanno.

— Qajeelaano dandaami bikkinni
nabbawanna borreessa
dandiitannore filiipi chaartete aana
amadote daafira wonshitannore
ikkitanno gede jawaachishi.

—  Mittu mittunku gajeelshu
gafi jeefora gajeelsaanchu/o
qajeelaanote xa’mora
beeqqaanchimma agarro garinni
dawaro qolate boode yannara
keeshshate fajjaameessa ikka
NOOSi.

Nabbawatenna Borreessate Dandoo
Ajjannonsa Qajeelaano Karsa:
Boreessitenna borro
coyishshiishshe(nabbawate)
dandiitannokki gajeelaano dandiituro
hedonsa misile kaysatenni xawissanno
gede jawaachisha woy hedonsa

afiinsanni coydheennna kaardensa
2ana kaa'le boreessate.

Wodaninsara Gattanno Waawancho
Hedo Aana lllachishi:

Mittu mittunku gafiranna mitte
mittente qajeelshu miillimillonni
qajeelaano gumare afi’ransa buuxi.
Mitte mittente qajeelshu amadonni
waawancho ikkitino hedo qajeelaanote
wodani giddo gattanno/keeshshitanno
assate harunsite illachishakki buuxi‘ri.

Aananno Gafa Qummi Assa:

Mittu gafi jeefora gajeelaano aane
hee’ranno qajeelshu gafi daafira qummi
assa balaxxe hede gixxaawatenna
bagaqinatunni beeqgate kaa'litanno.

Fooliishshonna Boohaarsha
(Muushshi) Assanore Shiqisha:

Mitte saate qajeelshira 10 daqiiqi
fooliishshote yanna gajeelaanote aa
hasiissanno. Qajeelaano mereeroho
daafurtannohanna muggannoha ikkiro
3 daqiigira ka’e meessaneetonsa
iibbabbishshanno gede assi.

Mini Looso:

Qajeelaanote mini looso uyni
gedensaanni uynoonninsa loosi daafira
mageeshshi huwanyo noonsaro afate
uynoonninsarichi daafira ggamote
Xxawissanno gede assa hasiissanno.
Aananno barra haaro gajeelshu
gafinna amado hanafate albaanni mini
loosonna sai barri gajeelshi amado
wirro kaajjishshanni/ qaagisatenni sai
barra woy qajeelshu gafa xaphi assi.
Sai gafi daafira qajeelaanotewiinni
hedo adha aanino gafira woyyeessa
hasiissannore bade woyyeessate ho'ro
heedhannosi.



Qara Amado Wirro La’’a:

Mittu mittunku gafi jeefora
nabbawatenna borreessate dandoo
anje Nnoonsa qajeelaano wodaninsara
gattino gara gara gajeelshu amado
haransite xaphi assitanno assi.
Kunino qajeelaano gajeelshu amado
mageeshsha huwattinoro taje
afi'ratenna beeqgaanchimmatenni
afidhanno baggimma luphi assate
kaa’lanno

Qajeelshu Jeefilla/Timo Balaxe Wodha:

Qajeelshu hanafora mittu mittunku
gajeelaanchi afi'rino mashalaqqe
garinni maatete aana soorro abbanno
garinni loosu aana hosiisannota mitte
doogo hedanno gede assi. Tini timo
qajeelshu goofimarchira assini
xaphishshu lao yannara shiga/leella
noose.

Qajeelsha Wirro La’’ate /
Qaagiisate Gumulo:

Qajeelshu jeefora gajeelaano
gajeelshunni afidhinota haaro guma
hedonna injiinonsaha qajeelshu

uduunne xa'mi. Kunino aanino
qajeelshira gajeelshu uduunne lede
woyyeesse horonsiratenni sufate
kaa’lannonke.

Qaagiishsha:

Kuni loosi Creative Commons
Attribution-Non Commercial
ShareAlike 4.0 International hundaanni
fajjo uynoonnisiho.

Tenne fajjote qijje la"’ate: https://
creativecommons.org/licenses/ by-nc-
sa/4.0/ towaatt



Mojule 1

Womaashshu amaxxate

Huwanyo Bitima

Yanna
Fooliishshote yannano lede 60’

Hasi‘noonni Guma

— Qojeelsaano gajeelaanote
injeado qarqara kalaqganno.
Qajeelsiisaanonna gajeelaano
maa agadhitannoro hasaawisse
baddanno.

— Beeqqgaano konni womaashsha
amaxxate huwanyo maatiro
affanoha ikkanna ledoteno woxu
amaxxa huwanyonna
heeshshonsa mereero noo
mittimmanna horo seekkite
buuxxanno.

Cinaano Umma

1. Qajeelsaanonna qajeelaanote

egennama.
2. Bisu xe’ne noonsa qajeelaano
irkisa.
3.  Gaamote seera fushshi'ra.
4. Gaamo kalaga.
5. Ofolla seekkira.
6. Waodhi-woro fushshi'ra.
7. Qajeelaanotewiinni agarrannire.
8. Masalsinanni/lawishsha assine

horonsi'nanni mancho halame-
kalaqira.

9. Laote soorro millimillo.

10. Womaashsha amaxxate
huwanyo bitima

Qajeelshu uduune
(e 4 3) Filiipi-chaarte 1-3

Cinaano Hexxuwa

Konni gajeelshu gafi jeefora gajeelaano
dandaa noonsahu:

1. Womaashshu amaxxa huwanyo tiro
kultanno.

2. Womaashsha amaxxate huwanyo
horonna heeshshote ledo hee’ranno
xaadooshshe xawissanno.

3. Womaashsha/jiro garunni
amadenna gashshe horonsirate
mitiimma ikkannori maatiro
baddanno.

Bitimanna Qajeelsha Balaxxanno
Qixxaawo (25 daqiiqira)

Qajeelsaanotenna Qajeelaanote

Egennama

1. Qajeelsaanchu qajeelaano hawalle
keere daggini yee kae umosi
egensiisi gedensaanni,
qajeelaanono umonsa
egensiissanno gede xa’manno.
Hakkuy gedensaanni gajeelaano
mayra gamba yitanno gede
assinoonniro xaphi yino xawishsha
2anno.

2. Bisu-xe'ne noonsa qajeelaano
fayyootu ledo gajeelate
hasattonsa xawissanno.
Qajeelsaanchu annu annunku
qajeelaanchi xaadasiTta dandaanno
garra xa’'me bade taashshate loosa
noosi. Qajeelsaanchu bisu xe'ne
noonsare badi gedensaanni mitto
mittonka shige baxxino garinino
hasiisannonsare xa'ma
hasiissanno.

Gaamote Seera Fushshi'ra
Qajeelsaanchu rigiwaano doorano
lede xaphooma gajeelshu ha'rinsho
massaganno. Doorantanno
Massagaano:

1. Geaamote gineessaancho: gaamo
milli assanno, xaadu yannanna
uynoonni looso qaagisanno

2. Soaatete qorqoraancho: Qajeelshu
geechinoonni yanna garinni harasi
buuxanno/qorqoranno.

3.  Wole geecha: Qajeelaano yite
shigishshanno wole geecha.

Gaamo Kalaga
Gumaame loosu gaamo kalagate

Qajeelsaano balaxxe assa noonsari:

— Baalante gaamora taalo miillate
kiiro heedhanno gede balaxe
xaphooma gajeelaanote kiiro 1a"a.
Miitte mittenti ggamo 5 sainoki
miilla hangaffanno gede assa
danchate.

— Qojeelaanote rosi deerra
badatenna gaamo karse kalagate
qorqorshu woraqata lai/
horonsi'ri.

— Goaamo kalagatto/a yannara
injeannohe gede qajeelaano
UMOoNSsa egensiissanno woyte
illacha tugge harunsite taje adhite
horonsi'ri.

— Nabbawanna borreessate dandoo
noonsakki gajeelaano umonsa
xawo assitanno ku'litanno gede
assite nabbawanna borreessa
dandiitannori ledo waaxate looso
loosi.

Ofolla Seekki'ra

Gaamo kalanqi gedensaanni ikkitota/
tata gede ikkite konni woroonni no
faasho garinni loosate wo'naali:

— Ofollinanni gari gajeelaano
gajeelsaanchonna horonsiranno
gajeelshu uduunne dhaaddote
la"ate dandiitanno garinni boco
doycho (semi-circle) kalaqqe
ofollate dandiisiisannoha ikka
NOOSi.

— Gaamo mimmitoho badhe wodhite
ofoltannota hooli.

Gaamote Wodhi-woro Kalagi'ra
Qajeelsaanchu/o gajeelshu wodhi-
woro fushshirate ha’rinsho daafira
faasho worranno. Onte wodhi-woro



gajeelsaanchu shigishi gedensaanni
wole gajeelaano uminsa shigishshe
shigishshinote giddonni lame (2)
doodhite noote aana leddanno.
Hakkuy gedensaanni tenne wodho
gajeelsaanchu filipi chaarte aana barru
baala la”ate dandiinanniwa sutama
hasiissannose.

Filipichaarte 1: Qajeelshu Wodhi-woro

Mojule 1: Wodho

aaaaaaaaaa

Qajeelaano Qajeelshunni
Agadhitannore
(Fano filipi chaartete woragata)

Qajeelsaanchu/o gajeelaano
gajeelshunni afi'neemmo yite
agadhitannore borreesse amade
albillichote heewisate horosi'ranno.
Mitte mittente gajeelshu mojulenni
qajeelaano agadhonsa daafira
filigishsha aanni gajeelshu dandaami
deerrinni hansoonni garinni aamamasi
gajeelsaanchu buuxo assanno.

Qajeelsaanchu gajeelaano gajeelshunni
agadhitannore filiipi chaartete
woragati aana borreesse amadannohu
qajeelshu goofimarchira gajeelaano
hatte yanna geeshsha adhitino
gajeelshinni agadhonsa wo'manna
hooga la""ate yeeti. Tini filiipi chaarte
qajeelshu goofa geeshsha sutante/
ga’'mite keeshshitanno chaartuwa
giddo mittete.

2 Wo'naslsha: Masalsinanni
‘. manna halame kalaqa

Qajeelaano labbashunna meyaate
mannooti su'manna dhagge (gaamote
giddo nookkiha) horonsidhe qgajeelshu
ha'rinsho masalsitanno. Qajeelshu
maxaafichono kuri mannooti heeshsho
kaima assatenni hewisiishsha assidhe
horonsidhanno.

Masalsine horonsi‘nanni mannooti
xawishshi koo-tee, ilamino/tino diro,
mine amadate gara, maatete kiiro,
baattosi/e bikkanna wkl amadanno.

Laote Soorro Wo'naalsha
(10 daqiiga)

Tenne yanna giddo laooshshinkenna
ammanne adhineemmori mageeshsha
meessinke aana akatu soorro
abbannoro hasaawu kora kalagateeti.

Filipicharte 2: Tiianke Loosiisa

Mojule 1: Buggeenke Jifa

02 Woarow.

Qajeelaano aleenni noo cororanno
wayinna baaldete mereero noo
xaadooshshi xaa heeshshonsaa ledo
hiitto ikke xaadannoro gaamonsanni
hasaabbanno gede assite xa'mi.

— Tini misile dagoomunniha hiikkonne
akata rigibbanno?

— Angansa heedheenanni fushshite
horonsidhinokki jiro hiittenne labbe
macciishshantannonsa?

Qajeelsaanchu/o gajeelaanote

aliidi misile sayissanno sokka
xawisatenninna misile womaashsha
amaxxate huwanyo ledo hiitto

ikkite xaaddannoro kulanno. Coyee
la’neemmo gari qarqarinkera
doyissite noonke injo horonsi'ra
hiitto asse hoolannoro hasaabbe.
Lawishshu gede mite mite yannara
baatooshshu nookkiha gamba assine
oosonke fayyimma woyyeessirate
uynanni gajeelsha adha gimbeemmo.
Togoo qgajeelsha adhine loosu aana
hosiisankenni gaaquullinke fayyimma
roore yannara agarantannots,

roso murtukkinni ganyite
harunsitannotanna xissanteenna
xagisate fushshineemmo womaashsha
gatisi'neemmota dihendeemmo.

Womaashsha Amaxxate
Huwanyo Bitima (25 daqiigira)

Konni deerrira gajeelsaanchu/o
gajeelaanonnita womaashsha
amaxxate huwanyo lao, womaashsha
amaxxate huwanyo mayimma,
horonna gajeelshu hexxo shotunni
xawissannota afa hasi'ranno/dhano.

Womaashsha amaxxate
huwanyo/egenno yaa

@ hallanyootu womaashsha
lainohunni taje/mashalaqqe

afi’'rate kaiminninna gumaame

muro saysate dandiisiissanno
dandoonna egenno
gambooshsheeti yaate.

Xa’'mi: Womaashsha amaxxate
huwanyo mayra hasiratto/a?
Woxe busha gede amaxxa may
garra abbitanno?

Qajeelaano gaamotenni hasaabbe
dawartannore, uytanno dawaro
macciishshite kae hedonsa xaphi
assite filiipi chaartete aana
borreessi. Aanteteno woxe ragimale
amada abbitanno garra balanxe
borreessinoonni dawaro fante
leellishshanninsa gajeelaanote ledo
la’e. Kuni lawishshi qajeelshu ha'rinsho
giddo hewisiishshu gede asse
horonsirate kaa’lanno.

Filipichaarte 3: Ragimale
Womaashshu Horoonsha

Mojule 1: Laafa Womaashshu Gashshoote

| ﬁ
2afa irshu amado
o 2)

Ragimale womaashshu horoonshi
abbannori:

— Laalchunna laalchimmate anje.

— Lowo yaaddonna dagoomu ledo
hee’ranno danchu xaadooshshi ba’a.

— Qarra hawate hasiisannokkire assa.

— Qargaru gibbonna areenna aruu
tidhama.

— Meessa huna.

— Usurama.

— Gadadame darama.

— Maatete diigama.

— Dagoomu mereero
macciishshammenna ayirrinye
hooga.

Kuri aleenni xawinsi ikkituwa tiianke
kisatennino sa'e lowo geeshsha
bayicho uyneemmo hajonkera hekko



e’anno woy gawajjitanno. Afi'neemmo
womaashsha ragunni horonsi'ra
barru barrunni hasiisannonkere
wonshi’'rate, hedeweelchote
horonsi‘'rate, ga’ara dona /
invesitimeente kalaqi'rate lowo
geeshsha hasiisanno.

Xa’mi: Xa hassambummo hajo ledo
xaadanno yitine heddinanni
maamaashsha qaagginanni?
Lawishshaho Sideamu giddo

“Afa hooga baarigaaru aleenni
gawajjitanno” yinanni.

Lame gajeelaancho (labbashanna
meyaata) doorte maammashunni maa
huwattinoro xawissanno assi.

Gafu Jeefishsha (10 daqiiqgira)

— Barru gajeelshi hexxo lainohunni
Wirro qagiissi.

— Barru gajeelshu ha'rinsho dafira
hedo xa'mi.

— Aantanno yannara womaashshu
amado mixo qixxeessatenna
baajeettete daafira qajeeltannota
gajeelaanote kuli.

Mojule 2

Womaashshu Mixonna Bajeette

Yanna
Fooliishshono lede 5 saate

Qajeelshu uduunne

’_ Filipichaarte 4-10
(04 3) Wo'naalsha 1-9
Hansoonni Guma
Qajeelshu beeqgaano womaashshu
mixo tironna uytanno horo affanno,
babbaxxitino womaashshu mixo bissa
kalaqi'ra (womaashshu taje borreesse
maareekki'ranna baajeette loosiTa)
rosiisidhanno.

Cinaano Umma

1. SaiQajeelsha Qaagisse Amado

Xa'mo Heedhuro Dawara.

Womaashshu Mixo Bitima.

3. Womaashshu Taje Borreesse
Maareekkate Bitima.

4.  Womaashshu Mixo
Qixxeessinanni Doogo.

5. Hasiisannorenna Hasi'neemmore
Bada.

6. Minirenna Irshunnire Lainohunni
Heedhanno Borrote Maareekko.

7. Eo Borreessa.

Fulo Borreessa.

9. Bilchaata (SMART) Lophote Mixo
Qixxeessa.

10. Bajeette Qixxeessate Bitima

11. Afira(tirfu)nna Itamate (kisaaru)
Shallago

12. Mojulennita Qara Qara Hexxuwa
Wirro La’e Qagiissi

n

©

Cinaano Hexxo
Tenne mojule gajeelshi goofimarchira
qajeelaano afa noonsahu:

1. Halanyootu womaashshu amado/
gashshooti tiro kultanno.

2. Taje borreessine maareekkinanni
uduunnicho horonsidhanno

3. Bajeettete mayimmanna horo
XawWissanno.

4. Uminsa womaashsha amaxxitanno
doogo baajeette loosatenni hiissite
woyyeessidhannoro baddanno.

5. Bilchaata (SMART) latishshu
jeefilla/timo wodha.

6. Loosu aana hossanno aganu
bajeette loossanno.

7. Afi'ra(tirfe)nna itama (kisaara)

shallage afa.

Uminsa womaashsha amaxxate

horo filiqqisa.

©



Gafu Hanafo (10 daqiiqira)

Albiidi gafita qara hexxonna sokka
wirro gaagiissi. Qajeelaano albiidi

gafi daafira xaa geeshsha dawaro
afidhinokki xa’mo hee’rase xa’matenni
xa'mo heedhuro gajeelaanote ledo
halante dawari.

Laote soorro Assoote
(10 daqiiqira)

Flipichaarte 4: Garu Doorsha Bada

Mojule 2: Halaalaancho Doorshsha Assa

Kuni laote sooro assooti shiginohu
konni woroonni noore hasaawaho
reqecci assate ikkasi xawisi:

— ‘Uddanonke maqiinke bikkinni mura’.

— Dandoonkenna laanfenke badate.

— Heeshshonke giddo roore woyyate
kaa’lo/irko hasiissannonkere bade
ofa.

Qajeelaano aliidi misile uminsa
heeshsho woy wolu affino manni
noosi gade ledo xaadisse la’anno gede
assi. Hasaawu konni woroonni noo
lawishshuwa/xa’'muwa gaangaawira
ikkanno: Noonke injo/jiro bikkinni fulo
assate sharrammeemmo? Mayra?
Gumea/tirfe abbannore loosate
ligi'neemmo? Asale qolate sumuu
yinoommo yanna giddo qolle guda
dandiineemmo bikka ligii'neemmo?

Womaashshu Mixo Mayimma / Tiro
(20 daqiiqira)

Qajeelaano konni gafira womaashshu
mixo mayimma, horonna womaashshu
mixo loonsanni doogo lainohunni
huwanyo afidhanno.

Xa’mi: Womaashshu mixo daafira
affinoonniri maati?

Qajeelaanote dawaro filiipi
chaartensa aana borreessi. Hiikko
Qarqarirano hee’ranno manni
barraho hasiisannonsarira, haaro
daddalo hanafate albanni noo
daddalo halashshate woy kaajjishe
sufate, ga’a daggannotera jiro/
dona kalaqirate, 00so rosiisirate,
jilehonna geedhimmate yanna
horonsi'ra hasiissanno woxe afi'rate
looso loosanno. Kayinnills, roore
yannara tenne hasatto baala
mitteenni wonshate woxu hanqatto
xaaddanno. Ikkinohurano, noonke
hangata jironke gumaamu garinni
horonsi’'rate mixi'ra hasiissanno.

Womaashshu mixo yaa mittu
manchita xaata womaashshisi
®  Jhukenns seeds yannata
womaashshu jeefillasi/
timosi, hattono timosiwa
iilllate horonsi'ranno hayyo
tittirshunni amaddino
borreessantino tajeeti
(dokumeenteeti).

Xa’mi: Womaashshu horoonshi mixo
mixi‘ra hiitto assite atenna maatekkira
horo uytara dandiitanno?

Qajeelaanote dawaro gajeelsaanchu
horonsi‘ranno filiipi chaarte aana
borreessi. Qajeelaano uytanno dawaro
giddo konni woroonni noo horono karsi:

— Marichi aana womaashshanke
hosiisate hasiissannonkero
balaxisiisate muro saysate
kaa’lannonke.

— Womaashsha horonsi'ratenna
suuqgirate seerira hiramate akata
aannonke.

— Hedimale qora mulla ikkannokki
assanonke.

— Womaashshinke noo deerra
anfeemmonna womaashshu hoongi
garri giddo umbeemmoki gede
kaa’litannonke.

Tajete Sanade/Darasanyanna Taje
Borrotenni Mareekkira
(30 daqiiqira)

Xa’'mi: Womaashshu taje borreesse
mareekka maati?

Qajeelaanote dawaro gajeelsaanchu
horonsi‘ranno filiipi chaarte aana
borreessi.

Taje borreesse maareekka
hasiissannota womaashshu mixo
qixxeessi’'rate woy mixi‘rate
dandiisiisanno waawancho looso
ikkinota xawisi. Maareekki’nanni
borrote akati maatetenninna
irshu uurrinshanni/daddalunni
babbaxara dandaanno.

Taje borreesse maareekka yaa
ayeetano albilichote horonsiTta
dandiinanni taje boreesse amadatenna
tajete sanadda/darasanyuwa
ba’annokkiwa maaxi‘rate/wodhate
assooteeti.

Borreessine Maareekkinanni Taje Dana
Hallanyootunna daddalaano
hala’ladunni horonsidhanno lamu taje
borrotenni maareekkinanni gola:

Womaashshu taje maareekko:
hirote kaarine, baankete sliippe,
dikkirote sokka, wkl.
Womaashshunnnita ikkitinokki
taje maareekko: Cuuattote taje,
adhammete taje, ilamishshu taje
rosu taje, baattote amaxxo taje
wkl.

Xa’mi: Womaashshu tajenna
womaashshunnita ikkitinokki tajera
boodu lawishshi maati? Qajeelaanote
uytanno dawaro konni woroonni noo
lawishshi ledo heewisiisi:

Womaashshu Taje

NO oA WD

Hirote darrasanya

Hidhate darrasanya

Dikkirote kaarine/ bilbilu sokka
Baatooshshu kaarine

Kiru baatooshshi kaarine
Ligoo aate borro

Ligoo wirro baatate yanna
xawishsha

Ligoote sumiimme borro

Womaashshunnita ikkitinokki taje

ourwNET

orro

Cuuattote kaarde

llamishshu taje

Adhammete taje

Rosu taje

Baattote amado taje
Baattote/minu hiro/kiri sumiimme

Xa’'mi: Ki'ne mereero taje borreesse/
tajete sanadda/woraqatta minesi
maareekki'rinohu/maaxirinohu ayeeti?
Minekki noohe womaashshunnna
womaashshunnita ikkitinokki taje
babbadde lawishsha uyi.



Uynanni lawishshi giddo konni
woroonni noohuno karsamara
dandaanno:

— Madaabbara (harishsha) nna wixa
hidhinoonni kaarine.

— Saada hidhinoonni taje woraqata.

— Bunu hiro taje woragata.

— Lamala lamalatenni fushshine
hirroonni hawaawe taje.

— Ayetano hirotenna hidhote dana
ikkite kaarine noosekki taje.

Qajeelsaanchoho Qaagishsha:
Qajeelaanote mereerinni borreessite
dandiitannokkiri mininna irshu fulonna
eonsa borreessite maareekkineemmo
yite dawarturo, hiitto assite taje
borreessite wodhitannoro kula
dandiituro xa’mi. Maatensa miili

woy huluullantannokki jasli hee'riro
taje borreesse amada kaa'lara
dandaannota qummi assinsa.

Borreesse Maareekka Mayra
Hasiissanno?

Xa’mi: Taje borreesse maareekkira
horo afidhino yaannohu ayeeti?
Anga kayissinnori mereerinni mitto
woy lame haadhe taje borreesse
amada mayra hasiissannoro
XaWissanno assi.

Taje borreesse maareekkira
konni woroonni noo korkaatinni
hasiissannoha ikkinota xawisi:

— Barra baala horonsi'neemmo
womaashsha surrenke
giddo calla amande qaaga
dandiineemmokkihura, afi'neemmo
eonna horonsi‘nummoha borreesse
maareekka hasiissanno.

— Moaatete hajoranna irshu/
buna loosi'rate mageeshsha
fulo assitinoonniro afatenna eo
lexxitanni nooronna ajjanni nooro
la"ate

— Maatete horoonshiranna
albillittete irshu loosira mageeshshi
womaashshi hasiisannoro badate.

— Mageeshshi woxe mannaho
ligiissoottoro afate.

— Mageeshshi woxe mannuwiinni
ligii'roottoro afate.

— Womaashshu jeefilla/timonna
bajeette loosirate.

Qara Sokka: Tajete woraqata/
sanadenna taje borreesse maareekka/
amada lowo horo afidhino. Korkaatuno,
mittu manchi maatesitanna irshu
looso lainohunni eannonna fulo
ikkanno womaashshi taje afate
dandiisiisannosihuraati. Bilchaata

taje sanadubba/darrasanyanna

taje borreesse maareekka/amada
gumaame womaashshu mixo
fushshi’rate kaa’lo assitanno.
Borreessine maareekki'noommo
tajenke yanna yannantenni haa’roonsa
hasiissanno.

Womaashshu Mixo Fushshi‘rate
Doogga (40 daqiigira)

Albaanni hassambummonte gede
gumaame womaashshu mixo
fushshi‘rate/mixirate womaashshu
horo afa lowo geeshsha danchate.
Aanteteno konni womaashshi

bu’a badanna hiitto assine sasewa
(Horoonshaho, Latishshahonna
Hedeweelchote) gaamme/beenke
hosiisa/horonsi'ra dandiineemmoro

mixi'ra danchate.

Konni gafirs, eonke, fulonke,
womaashshu jeefilla/timo wodhate
garanna bajeette kalagate gara
lainohuni woyyaabbino huwanyo
afi'neemmo.

Kuri aleenni xawinsiri baalunku
irkissminohu wo’manna ikkado taje
borreessine maareekkirate/ amaxxate
2anaati.

Womaashsha Maaho
Horonsi‘neemmoro Huwata
Roorenkanni afaminohu womaashsha
horonsi'nannihu sase dilgoraati.
Hakkuno:

1. Horoonshaho: Togo yaano
heeshshonkera hasiisannonkere
insano sagale, uddano, mine,
rosonna fayyimmanno lede hattoo
hajora fushshe horonsi'rate yaate.
Qajeelaano womaashshansa
fulo assitanno horoonshi lawishsha
uytanno gede xa'mite
gajeelsaanchu horonsi'ranno filiipi
chaartete aana borreessi.

2. Latishshaho/Invesimeentete:
Woxenke latishshaho/
investimeentete horonsi'neemmo
yaa gale hose eo gotti assatenni
jiro/dona kalagannori (baatto,
saada, daddalo wkl) aana hosiisate
yaate
Qajeelaano womaashshansa fulo
assitanno latishshi / investimeente
lawishsha uytanno gede xa'mite
gajeelsaanchu horonsi'ranno filiipi
chaartete aana borreessi.

3. Hedeweelchurira: Tini
womaashshu horoonshi ikkito
kalagantannohu holgenke kissara
dandiitanno gedee harancho
yanna hedeweelcho (xisso, rewo,
hedeweelcho jaddo, kalagamu
iillishanno jaddo) dagguro holgenke
kisamannokki gede agadhate yine
wodhinoommo womaashshanke
horonsi’'nummorooti.

Qajeelaano womaashshansa
hedeweelchurira fulo assitanno
lawishsha uytanno gede xa'mite
gajeelsaanchu horonsi‘ranno filiipi
chaartete aana borreessi.

Hasiisannonkerenna
Hasi‘neemmore Bada

Xawisi: Bilchaata womaashshu mixo
kalaqi‘rate sasunku womaashshu
horoonshi (Horoonshaho,
Latishshaho, Hedeweelchurira) aana
hasiisannonkerenna hasi'neemmore
balanxe bada hasiissanno.

Flipichaarte 5: Hasiisannonkerenna
Hasi‘neemmore

Mojule 2: Hasiishshanna Hasatto Bada

Hasiisannonke yinannirichi manchi
beettira fayyonna gumaamo ikke
lubbotenni hee'rate, kaa’lannore
ikkanna Hasi‘neemmori / hasatto
kayinni manchi beetti heerasira
halchannoreeti yaate. Manchi
beetti hasattosi tasltukkinni dancha



heeshsho hee’rara dandaanno. Wole
widoonni, hasiisannonkeri taalikkinni
hee’ra dandiinannikkirichooti.
Wo’'manka woyte hasi'neemmore

/ hasattonke assirankera albaanni
gara hasiisannonkere afi'rate mixi'ra
hasiissanno.

» Loosu qoola 1: Hasiishshanna
Hasatto Taashsha

Kuni loosu/wo’naalshu qooli sasunku
womaashsha horonsi'neemmo hajo
2ana hasiisannonkerenna hasattonke
badate looso loonseemmoho.

Konne loosu/wo’naalshu qoola
qajeelaanote uyte labbashu

(Abbebe) woy meyati (Jemiila)
masalsinara horonsi'nanni manchi/o
hasiisannosiriranna hasi'rannorira shae
wonshitanno gede assi.

Mittu mittunku woxe horonsi‘neemmo
goli woroonni mitto mitto lawishsha
wonshinoonni. Qajeelaanono uyinoonni
lawishshi garinni loosu qoolira ledde
wonshitanno gede xa’'mi. Lame gaamo
loosonsa shigishshanno assi

Mini Looso: Sasenka womaashshu
horoonshi hajubba guulcho amaddino
faarso/sirba gaamotenni kalaqqine
abbe.

Irshunna Maatete Daafira
Borreessine Amandanni Taje Bada
Womaashsha horonsi'nanniwa
huwantenna hasiishshanna

hasatto bande ka'ne aantete konne
hasiishshanna hasatto irshano/
daddalohonna maatete hajora yine
bada danchate. Garunni womaashshu
mixo mixi‘rate maatekkinna irshu/
daddalu hasiishshs, hasatto, eo

dagginots, irshanna maatete hajora
fultino fulo baxxite ofolla noose.

Xa’'mi: Maatete irshu widoonni
dagganno woy eonna fultanno fulo
taje karsama may qgarra abbitanno yite
hedatto/a? Dawaronsa filiipi chaartete
2ana Wori.

Xa’mi: Maatete hajoranna irshu loosira
fultino fulo badate assatto/a
wo'naalshira noo qarri maati? Togoori
xaadihe yanna (kulate qarramatto /a
ikkiro) xawishsha uyi.

Dawaronsa filiipi chaartete aana wori.
Irshunna maatete eonna fulo taje

bade bade borreesse maareekkate /
amadate korkaati aana xawishsha uyte
xaphi assate looso loosi.

Qajeelsaanchu horonsi‘ranno filiipi
chaarte aana konni woroonni Nnoo
xaphishsha borreessi:

— Maatetenna irshu eonna fulo
bade maareekka / amada
mageeshshi woxi hiikkiinni dayro
(eiro), mageeshsha maaho fulo
assinironna, mageeshshiha
suuqi'nanniro afate kaa’lo
assitanno.

— Lamenka karsa irshunni afi'nanni
tirfe woffi assatennino sa’e irshu
hajora hasiratto liqoora afiTatto
kaayyo ajishshanno.

— Moaatetenna irshu hajo taje bada
hooga woxe maatete hasiishshira
calla mixo nookkiha horonsi‘ratto
gede reqecci assatenni irshu
loosira gatanno woxi ajanno
assitanno.

Eote Bu’a Bade Amada
(45 daqiiqira)

®  Xa'mi: Womaashsha yaanno
gaali aana noohe huwanyo
maati? Dawaro gajeelsaanchu
filiipi chaarte aana borreessi.

Eo/woxu yaa jajja woy owaante uyte
soorrote adhatto/a saante, birra woy
wole jajjaati (buna, saada, wkl).

Ledoteno baara-widi fiixi,
mootimmatenna motimmaame
ikkitinokki uurrinshuwa (NGOs)
assitanno irkono wole woxu bu'aati.
Woxu eo ganyitinonna ganyiweelo eo
yineenna lamewa beehantano. Xaano
qajeelshinke hajo garinni eo irshunni
dagganno (e’anno) nna woluwiinni
e’anno eo yine lamewa bandanni.

Ganyite dagganno eo yaa barru
barrunni woy aganu aganunni
hattono shoolu agani giddo mitte
higge yannase agarte dagganno,
lawishshaho damoozas, barrunni ado
hirre afi’'nanni eo danaati yaate. Konni
dani eo dagganno yanna balanxe
heda / afa dandiinanni daafira shotu
garinni mixi‘ra dandiinanni.
Ganyiweelo eo yas kayinni dagganno
yanna heda/afa dandiinannikki,
lawishshaho baara-widi fiixi woy jaali
kaa’lonninna irshunni afi'nanni eo
danaati.

Filiip chaarte 6: Ganyi-Eo

Mojule 2: Gaynieonna Ganyiweelo eo Bu''a

Loosu qoola 2:
Ganyi-eote bu’a lawishsha
kiirte kuli

[S

Filiip chaarte 7: Ganyiweelo Eo

Mojule 2: Gaynieonna Ganyiweelo eo Bu’a

Loosu qoola 3: Ganyiweelo eo bu’a
lawishsha kiirte kuli

Eo Harunsa

Eo amaxxa/gashshira hasiissannota

womaashshu mixo mixirate horo

noose.

Eo dagganno gara harunsatenni

assa dandatto/ari:

1. Mageeshshi woxi maatete eo
ikkanni nooro bada.

2. Womaashshu hanqgatto
xaaddaaronna mamoote
xaaddannoro.

3. Mageeshsha suuqi'ra
hasiissannoro muro saysa

4. Horonsi‘nanni, suuuqi'nanninna
roore dona/latishsha assi'rate/
loosirate daafira muro saysa.

Fulo Amada (45 daqiiqira)

Fulono ganyite fultanno fulonna
ganyiweelo fulo yine lamewa
beenkanni. Ledoteno gajeelshinke
hassatto garinni maatete hajo fulonna
irshu fulo yine lamewa bandanni.

Filiip chaarte 8: Ganyitanno Fulo



Mojule 2: Ganyitinonna Ganyiweelo Fulubba

Qajeelaano ganyite fultanno fulo
lawishsha ledde uytanno gede
xa'mite dawaronsa qajeelsaanchu
horonsi‘ranno filiipi chaarte aana

Filiip chaarte 9: Ganyiweelo Fulo

Mojule 2: Ganyitinonna Ganyiweelo Fulubba

Qajeelaano ganyitenna ganyiweelo/
sa’e sa'e fultanno fulo lawishsha ledde
uytanno gede xa'mite dewaronsa
gajeelsaanchu horonsi‘ranno filiipi
chaarte aana borreessi.

Xa’mi: Diru giddo ma yannaraati fulo
eotenni ajjanohu woy roortannohu?
Diru giddo ma yannaraati eo
lexxitannohu woy ajjannohu?

Shae wonshinanni gara la"ate loosu
qoola horoonsi‘ri.

Eonna fulote deerra leellishate
leellishaancho (arrows) malaate
horoonsi'ri.

— Luphi yitino eo dagginonna lowo
fulo fultino agani aana alira gotti yaa
leellishanno malaate horonsi‘ri.

— Woffi yitino eo dagginonna ajjino
fulo fultino agani aana worora hige
9ja leellishanno malaate horonsi'ri.

Loosu qoola 4:

Eonna fulo luphi yitannonna
ajjanno yannuwa badi.
Ganyiweelo eo bu’a
lawishsha tittirte xawisi/kuli.

v

Fulo Harunsa

Fulo mixo fushshi‘rate hasiisannorichi

biso ikkitinota xawisinsa. Fulokki badde

afitto/aro:

1. Maatete giddo woxu fulo assitanno
coyibba dana, lawishshaho sagale,
uddano, xagicho wkil
afa dandaatto/a. Fulo fultinohu
hasiishshaho woy hassattokkira
fultinoro badde afa dandaatto/a

2. Fulo hiissine ajinshanniro afa
dandaatto/a.

3. Suuqira dandaanna hooga bada
dandaatta/o.

Fulo Fultanno Gara Misiletenni
(illetenni la’nanni) Harunsa

Fulo fultanno doogo misile kaysatenni
harunsiniro fushshonke akati maa
lawannoro afa dandaatennino sae
fulote ha'rinsho tini womaashshu
jeefillanke/timonke gobbaanni
qoltannonkekki gede uminkera
qorophineemmo gede assitannonke.

Fulo misilete qolle la’'nanni harunsa
maatete hajoranna irshaho fultanno
fulono bade leellishate, hattono
hasiishsha, hasattonna fulo la’'nanni
ha’neemmo assitannonke.

Loosu Qoola 5:

Woxu Fulo Harunsaancho
Qajeelaano gaamotenni ofolte
konni qooli aana aganu fulo
borreessitona.

v

Fliipi chaarte 10: Fulo Harunsa

Mojule 2: Fulubba Harunsa

Loosu Qoolas 6:
Fulote Misile (payi chaarte)

Fulote haruma seekke afate loosu
qoola 4 agana wo'ma haaroonsanna,
loosu qoola 5 kayinni aganu
goofimarchira haaroonsa dancha

ikkitinota kaajjishshe xawishsha uyinsa.

Konninni maatete hajonna irshu fulo
2ana hiikko woyyeessa dandiinanniro
taje afi'ratenna woyyaawate haruma
lamala lamalatenna aganu goofimarchi
kiiro harunsate kaa’lanno.

Qara Sokka

Danchu womaashshu gashshootira
ganyiweelo fulora mixi‘ra lowo
geeshsha danchate. Mixote gobbaanni
ikkitino fulora suugotenni kayinse
horonsi'ra woy woxe afi'na geeshsha
hajo keeshshisha dandiinanni.

konne woxe horoonsi'ne asale qolate,
hasiisannonkere wonshiratenna ga’a
daggannoterano suuqirate daafira
busulletenni heda hasiissanno.

Bilchaata (SMART) Latishshu
Jeefilla/Timo Wodha (45 daqiiqira)

Womaashshu horo, woxu bu’anna
woxunni loonseemmore anfummo
gedensaanni woxu amadooshshenke
woyyeessirate bilchaata (SMART)
womaashshu jeefilla/ timo qixxeessira
dandiineemmo.

24

Xa’'mi: Latishshu jeefilla/ timo daafira
noohe huwanyo maati? Dawaraanote
tumo haadhe fliipi chaartete aana
borreessi.

Hakkuyi gedensaani konni woroonni
noo tiro kulinsa:

Latishshu jeefilla/timo
yaa hallanyu woy maate

$ uminsanna heeshshonsa
@ana soorro abbate yite
loossara/ assite leeltara
hasidhanno hasiishshaati
woy hasattooti.

Latishshu jeefilla/timo bilchaata
(SMART) ikka nooseta xawisse

ka'e hatto yaa mayyaaterono
gajeelsaanchu horonsiranno filiipi
chaarte (woraqati) aana tittirshunni
xawishsha uyi.

SMART yaanno qaali ama amanti

fidalcho rigibbanno tiro:

S: Loonsanniri/assinanniri baxxe
leellinoha ikka.

: Bikkame/keename afannoha ikka.
Loosa/assa dandiinanniha ikka.
Halaalanya ikkino looso ikka.
Loosu Loosame goofanno yanna
murantino/ afantinoha ikka.

42> Z

Qajeelaanote heeshshoo ledo xaado
afidhino bilchaata (SMART) latishshu
jeefilla/timo lawishsha uyi.

— Hansaali xaanni kayse daanno sasu
agani giddo 200 lukkora ikkanno
mine 5000 birrinni ijaarsira
hasi'ranno.

— Maate’ya mitte sircho
woyyeessinoonni adde hidhate



daanno tonaa lamu agani
giddo aganu kiiro 3,000 birra
suuqgidhanno.

Latishshu Mixo Yannate Seendilli
Garinni Bebbeeha

Latishshu timo harancho-yanns,
mereerima-yannanna seeda-yannata
yine bebbeeha dandiinanni.

— Harancho-yanna jeefilla/
timo: Loosate mixi‘'noonniri 1
diro wo’mitinokki yanna giddo
jeeffannote.

— Mereerima-yanna jeefilla/timo:
Loosate mixi'noonniri 1 diri
aleennina 2 dirii woro ikkitanno
yanna giddo jeeffannote.

— Seeda-yanna jeefilla/timo: Loosate
mixi‘noonniri lamu dirii ale ikkitanno
yanna giddo jeeffannote.

Ikkitote/Dhaggete Xiinxallo:
Abbebeta Latishshu Jeefilla/Timo
Abbebe ga’ara heshshosi
woyyeessanno loosi jeefilla wodhate
daafira hedanno. Oososi danchu

rosi mine rossanno gede assirate
baatto kira adhe/hidhe bunu kayishshi
irsha halashshi'rara hasirTanno.
Nafarano dancha mine mi‘nara
hasi‘ranno. Noosi asaleno qole guxxa
hasi‘ranno. Ledoteno eo lossirate
bunu daddalinsara woxe lede gaama
hasiranno. Tenne baals jeefilluwasiwa
iillate minaamasi ledo mitto coye
assate mudhitino. Umihu, barra baala
e’anno eonna fultanno fulo afate
lamala lamalatenninna aganu aganunni
kiirte amadatenni xaphooma eannonna
fulanno woxi bikka afate. Rosu mini
fulo, bunu daddalo halashshate fultino
fulo, nafari giddo dancha mine mi'nate

fultino fulonoiiillitu.

Boodeno ikkiro lamala lamalatenni,
aganu aganunni hattono shoolu
aganinni mitte higge suuqgi'rate sumuu
yite mudhitu. Afidhanno eonni gatisse
lamala lamalatenninna aganu kiiro
noonsa asale qo’le guxxateno sumuu
yite mudhitu. Buninsa daddalira
mageeshshiha mamoote ledde tugge
halashshidhannorono mixo mixidhanno.

Assoote:

Abbebe jeefilluwa aana
hasaawo assitine hiitti jeefilla
harancho, mereerimanna
deeda yanna jeefillaatiro
badde.

”

Qajeelaanote shiimu daqiigi yanna
uyteennansa uminsata latishshu jeefilla
loosu qooli 6 aana borreessitona.

Borreessitanno jeefilla giddo mitte
harancho yanna, mitte mereerima
yannanna mitte seeda yanna jeefilla
hee'ra noose. Aantete fajjoameeyye
ikkitinore gaamote shigishshanno gede
xa'mi. Miteekkite 0oso rosu minira
soqQate jeefills, mine gatamadhate
jeefills, saa hidhate jeefill, eo lossite
asale ajishate jeefilla, daddalo
halashshate jeefilla hattono xagisirate
jeefilla karsite shigishirate kaayyo
heedhanno.

Abbebe jeefilluwa bilchaata (SMART)
ikkansanna hoogansa daafira
gaamotenni hasaabbona. SMART
jeefilla ikkitinokkiro hiittoonni
woyyeessinanni?

» Loosu qoola 7:
Latishshu Jeefilla Bada

Xa’'mi: Jeefillakki bayicho ganate maa
assa dandaatto/a? Qajeelaano
dandiitu filiqgishsha baala uytanno
gede jawaachishi. Dawaronsa
miteekkite mootimmate irko afirs,
roore anga suuqi’'ra, irshu laalchimma
leda, kaajje looss, eo losss, asale qole
gQuda, Wkl ikkitara dandaanno.

Latishshu jeefilla bayicho ganate

kaa’litanno hashakko/amaale:

1. Maa loosate hasirtatto/aronna
hakku mageeshshi woxe
hasi'rannoro murati, mine mi'nano,
baatto hidha, bunikki looso
halashshi'ra, haaro daddalo hanafs,
oosichu rosira baaxxate wkl ikkara
dandaanno. Womaashshu mixokki
assine anfannita ikkininna hiixante
iillinannikkita ikka hoogase buuxi'ri.

2. Xaanni woxe suuqi'ra/ maaxira
hanafi- rahe suuqira/ maaxi'ra
hanafa ranke hendoonniwa illate
kaa'litanno.

3. Woxekki danchawa
huluullisannokkiwa wodhi. Woxe
wodhate doodha hasiissannohu
roore gallo afi'nanniwaati. Kunino
garqarikkira togoo owaante
uytanno uurrinshuwa garinni
baxxanno.

4. Seeda yannara ganyite suuqiTi
WOXU coramanno gede.

5. Wo'manta eote bu’s kiirte amadi.

6. Fulo assinanniwano kiirte amadi.

7. Eokki aleenni fulo assa hoogate
balaxxe mixo fushshi'ri.

8. Eo ajjanno barra/ albillichote
fushshatto fulora horonsi’'rate
batinye eo dagganno yannara luphi
assite suuqii.

2% Assoote:
‘. Qajeelaano lame gaamora

beekke bilchaante (SMART)

yitannotera tiro qaagiissitannonsa
faarso fushshidhe faarsitanno assi.
Faarso shiqisate 30 daqiiga uyinsa.

Baajeette Assi’ra (50 daqiiqira)
Xa’'mi: Bagjeette assiTa yaa mayyaate?
Mayra kaa’litanno? Qajeelaanote hedo
gamba assi.

Baajeete yaa womaashshu
mixo fushshina'nni

§ hasiisaancho hayyo/
uduunnicho ikkanna horosino
mitte yannara heedhannohe
woxu eonna fulo bikka
herregate/hedate kaa'litanno.

Bajeette assate mageeshshi hendoonni
yanna mereero daanni nooronna konne
woxe may aana fulo assineemmoro afa
gadachonke ikkitinota seekkite
xawishsha uyi. Eonna fulo basjeetete
lame gara bisoseeti. Bajeette assate
fulo maaho assineemmoro anfe
qineessa hasiissanno.

Konni woroonni nooha filiipi chaartete
aana borreessi. Bagjeete:

— Eokki babbaxxitino hajora fulo
assatto assitannohe.

— Woxe fushshatenna suugi'rate
mereero muratatto/a assitannohe.

— Fulo qorophitanni assate
kaa’litannohe.

— Noohe womaashsu deera
qorqodhatto/a assitannohe.

— Womaashsha ragunni gineessite
gashshiratto/a assitannohe.
— Albillichote mixi'rootto/a

womaashshu jeefilla iillatto/a
assitennohe.



Ikkitote/Dhaggete Xiinxallo (Case
Study): Jemiila bajeette loosidhino
Jemiila nabbawanna borreessa
lowota dixomoossino. Ikkirono Jemiila
bajeette assiTa dandiitanno. Kowiicho
ise loossinore la'neemmo. Maateseta
latishshu jeefillanna gumulate
hasiissanno fulono gaagganno.
Maatete heeshsho hedde umose xa’'mo
xa'mitu, ‘daanno agani giddo tenne
maatera eo abbannorinna eo fulo
assinannihu maati?’

Lamalate woy aganunni maatese
irshunni, daddalunninna wole

bu’anni mageeshshi eo afidhannoro
heddu. Hatte lamala woy agani

giddo maatese mageeshsi fulo
assitannorono hedulla. Dandiituro
maatese miilla mereerinni daanno
aganinna albillichote eonna fulote
daafira borreessa kaa’lannose gede
xa'midhanno. Hakkuy gedensaannino
Jemiila eose aleenni fulo assitannokki
gede buuxo assidhanno. Qoleno
mageeshshire suugidhannorono
murattanno. Eosenna fulose yanna
yannatenni harunsitanni mixose ledo
heewissanni may ikkannoro la’anno.
La'e huwattinori kaiminni aananno
aganira herregose soorritanno.

Loosu qoola 8: Mitto mancho
lawishsha assite adhite
gaamotenni baajeetete harunso
wonshitanno gede xa'minsa

v

Gati kaashsho (lawishshaho: buna,
badals, akaakilte wkl) nna wole eote
bu’a (Iawishsha: shiimmaadda
daddalo, rosiisa, ado geexa wkl) badde
kultanno

gede xa'minsa.

Afi‘rate (tirfe) nna itamate (kisaaru)
shallago

Afi'ra (tirfe) yaa basttote (irshu)
loosiranna mootimmate giwirirano lede
baalunkurira fulo assineenna anga
gatanno woxeeti yaate.

Itama (kisaaru) kayinni dagganno eonni
fultanno fulo roorte leellate yaate.

Hanni xa masalsineemmora
doodhinummo manchi/o (persona)
dhagge kaima assine afi'rasi (tirfesi)
shallangeemmo. Afi'ra /Itama konni
woroonni noo garinni shallanganni:

Afi'ra / Itama = Eo - Fulo
Shallaggote doogo:

Baalanta eo ledi: A+B=T
Baalanta fulo ledi: D+E =S
Afi'ra/ltama = (A+B) - (D+E) = T-S.

T-S badooshshi pozeetive ikki yaa
afi'ra/tirfu no yaate.

T-S badooshshi negeetive ikki yaa
itama (kisaaru) no yaate.

Afi‘ra (tirfe) nna itamate (kisaaru)
daafira afa mayra hasiissanno?
Afi'ra/tirfe jiro kalaqi'rate kaa’litanno.
Eo fulote aleenni higguro afi'rootto/
aha suuqira dandaatto/s; wole eo
luphi assanno latishshi / investimeente
2ana hosiisa dandaatto/s; jajjo

hidha dandaatto/s; bunu kaashsho
halashshite wirro latisa dandaatto/a.
Wole widoonni kayinni wirro wirro
itama xaadduro afi’rattohu fulannohu
woroonni higanni ha'ranno daafira

jirokki @aninni xeisanno woy minihu
kissmanno yaate.

Ikkinohura suuqi'rano ikko dona assi'ra
hoogatennino sae asalu giddora
eessanno.

Mini Looso: Qajeelaanote bajeette
harunsinanni qoola ledde uytensa mine
wo’naalte dagganno gede assi.

Bajeette assi‘ranna hakko garinni
gaafa hiissine woyyeessi‘nanni?
SEERA!

Bajeette assi'ra ayno loosa dandaanno
shota looso ikkinota kulinsa. Kayinnilla
bajeette harunse hakko garinni gaafa
lowo gooddo ikkara dandaanno. Seera
agadha hasi'ranno!

Womaashshu jeefilla/timo wodhatenni
kayse fulo qorqodhanna suuqi‘rate
muratate geeshsha baajeette
ayirrisate gadacho noonke.

Konni woroonni noo massagaancho
hedo basjeettenke ayirrisate seera
agadhate kaa'lo assitanno.

Womaashshu jeefilla wodhate:

— Baxxitinota harancho,
mereerimanna seeda yanna
womaashshu jeefilla wodhi

— Harancho yanna giddo woy
wiinamunni gumulte umokki
galatatto gede assitanno suuqote
jeefilla wodhi.

— Womaashshu jeefillanna
bajeettekki yanna yannantenni
towaaxxi.

Fulo Assate:
— Fulo ikkannoha ajishshe suuqote

widira qoli. Busulu garinni fulo
assi‘niro suuqira dandiinanni.

— Barrunni fultanno fulo ajishate
baalanta fulote xulluwa kiirte
amadi.

— Ganyite barru baala fultanno fulo
ajishatenni yanna yannantenni
roore suuqira dandiinanni

— Mageeshsha fulo assinanniro barru
barunni harunsi (taje borreesse
maareekka).

Suuqirate:

— Balaxxe suuqi’ri! 10% mala/hayyo
horoonsi'ri: Afi'nanni eo giddonni
xibbuyi tonne anga (10%) balaxxe
suuqirate. Tini hayyo balanxe
suuqi'ne ka’ne gatiha maaho fulo
assinanniro ma’late hayyooti.
Yinoonnire assa coyirate gede
dishotate, tini doogo/hayyo
womaashshu jeefilla bayicho
ganate danchate.

Baajeette assi'ra la’nohunni gaangiro
dancha ikkinore:

1. Soorramannokkiri horontanni
dino - baasjeetteno soorrantanno!
Ikkitubba la’nanni woy baajeette
yanna yannantenni towaantanni
soorro assa hasiissara
dandiitanno. Eo luphi yituro
roore anga suuqote gaammanni.
Eo woffi yituro kayinni boode
anga calla suunge roore anga
hasiisannonkerira hosiinsanniha
ikkara dandaanno.

2. Mito mito woyte bajeette ubbara /
gumaame ikka hooga dandiitanno.
Xaphoomunni uwate koraati yine
hendanniri giddo konni woroonni



noori afantano:

- Mixote gobbaani fulo assinanni
gede gadadisse qgalxitanno
hedeweelcho (kalagamu ikkitubba
WOQY XiSs0).

- Loosi'noommo bajeette seerira
hajajama hooga.

- Assine anfannikki jeefilla
worama.

Lexxote eo burqisi‘nanni assootuwa
bada

Hanni badhe hinge eotenna fulote
qoola la’no. Agarroommo ganyitanno
eo daggannokki aganna noota
gaangeemmo. Mite mite maate
agartino eo bununninna weesetenni
sasu agani giddo afidhino. Togo yaa tini
maate diru giddo honsu (9) aganira
agartanno eo nookkiha keeshshitanno.

Xa’mi: Ganyitino eo daggannokki
a2ganna giddo may qarri xaadanno’ne?
Higganno dawaro giddo lawishshaho
suuqonke horoonsi'neemo; maatenke
hasatto wonshate qarrammeemonns;
saadankera hasiisannore shigishate
garrameemmo yitannoti heedhara
dandiitanno.

Lexxote eo burqisate wo'naaleemmo
assootuwa gumaamo assineemmo
assitankera kaa'litannonke dandoo
noonketa bande e'nammora
amaallanni.

Latishshu jeefilla/timo qgixxeessinummo
yannara afinoommo egennonke
horonsi’ne lexxote eo burqisirate
loonseemmo assootuwarano

bilchaata (SMART) mixo qixxeessi'ra
dandiineemmo.

Ontikki module giddo (Latishsha

/ investimeente eo burqisirate)
maatenke diro wo'ma eo
murantusakkinni heedhanno gede
suuqo hiitto lexxote eo buragisi'rate
hasi‘neemmo assootuwa aana
hosiisi'rate kaa'litannonkero
la'neemmo.

Xa’mo: Hanni wirro baajeettekki
kaalendeere lai. Ganyiweelo eonna fulo
mixi‘rate maa soorratto/araati?

Womaashshu mixo horo daafira xaphi
assi:

Womaashshu mixo ateranna
maattekkira hiittoo horo noose?

Horose:

— Albillichote fulo assatto/ara
hasi‘ratto/are balaxo aattori aana
muratate kaa'litanno.

— Fulo assatenna suuqi'rate
agadhatto/ ayirrisatto seera
kalagganohe.

— Hedimale woxu hangatto
xaaddannohekki gede
kaa’litannohe.

— Womaashshu hoongi garri quuxxo
ajishshanno.

Baajeette maati yaanohura tiro uyne
babbaxxitino baajeettete amadono
la'noommo: eonna buichose, fulonna
fulote dana-qaru garu hasiishshira,
asale qolate, daddalohonna
gadachitannokki fulora yine beenke
la’noomo. Bajeettete loosi giddo
suugatto fulo balaxxe daa
noosetano la’noommo. Baalinke xaa
yannara womaashsha hiittoonni
gashshinanni hee’noommorono nna
bajeettenke

woyyeessate maa assineemmoro
hasaamboommo.

Qoara sokka

Bajeette womaashshanke woy eonke
horonsi‘ne

hiitto assine fulo assate horonsi'nara
hasiissanno uduunneeti - liqoo
qo’latenna albirano mageeshsha
suuQi'Ta hasiissannoro muratano lede.

Loosu qoola 9: Barru barrunku
maatete eonna fulo harunsaancho

— Qajeelaano gaamotenni

— uminsa maate latishshu

— © jeefilla/timo harunsaancho
wonshitanno gede xa’mi

Mojulete Yaatto:
‘Mixi‘ne loonsikki dimixxinanni’

Qajeelaano tenne yaatto tittirshunni
heddanno gede assite qajeelaanote
mereerinni lame (meyaatanna
labbasaha) yaatto hiitto huwattinoro
hedonsa beekkanno gede xa'mi.

Mini Looso: Qajeelaanote fano loosu
qoola 9 uytensa ledde rosiisidhanno
assi.

Modulete Jeefishsha (15
daqiiqira)
— Barru gajeelshi hexxo wirro lai.

— Barru gajeelshitanna mojulete
2ana noonsa hedo xa'mi.

— Qojeelaano aantete suuqote

daafira qajeeltara noota
mashalaqqe uyinsa.

Mojule 3

Suuqo, Wonqonke

’- Udiine
Uduunne: filiipi chaarte 11-12

Yanna
Fooliishshono lede
3 saatenna 48 daqiiga

Loosu qoola 10-11

Hansoonni Guma

Qajeelaano bilchaata (SMART) suuqote
mixo fushshi'rate ha’rinshonna
hornyase huwattanno.

Cinaancho Umma

oMW

© oo N

Suuqgote Bitima

Suuqote Horo

Suuqote Bu'a

Suuqirate Hayyo

Harancho, Mereerimanna Seeda
yanna suuqote jeefilla wodha
Hedeweelchote SuuqiTra
Suugote Mixo Fushshi'ra
Suuqote Xaadanno Qarra
Suuqo Lossitanno Hashakko /
Amaale

Bandoonni Hexxubba

Tenne mojule gajeelshi goofimarchira
gajeelaano konni woroonni noore afa
noonsa:

oMW

o

© ©

Suugo maati yaannohura tiro aa.
Suuqote horo afa.

Babbaxxitino suuqote bu’a bada.
Babbaxxitino suuqgirate doogo afa.
Harancho, mereerimanna seeda
yanna suuqote jeefilla wodha.
Suugote mixo fushshi'ra.
Hedeweelchote suuqita mayra
hasiissanoro afa.

Suuqgote xaadanno qarra afa.
Suuqo lossirate kaa’litano amaale
ofa.

Gafu Hanafo

Albiidi gafita qara hexxonna sokka
Wirro qaagiissi.

Qajeelaano albiidi gafi daafira xaa
geeshsha dawaro afidhinokki xa’'mo
hee’rase xa'mite ka’e, xa’'mo heedhuro
qajeelaanote ledo halante dawari.

Filiip chaarte 11: Halame Loosa
Ajuujanke Garinni Loosi’'rate
Kaa'litanno

Mojule 3: Gaamote Loosi Hajuuja Loossanno Assanno

Kuni assooti konni woroonni noo
hajubba gaangaawira hassambeemmo
gede kakkaysannonke:

— Latishshu jeefillanke iillate
uurrinsumokki ga’mine loosate
horo.

— Latishshu jeefillanke mare iillate
woy bayicho ganate lende lende
woyyaabbino hayyo ma’late horo/
sirnya.

— Cibba kalaqirate mitto mitto
tuttugganni hanafate horo.

— Hallanyunna gaamote latishshu
jeefilla bayicho ganate halamme
loosate horo.

Suugote Bitima (10 daqiiqira)

Xa’mi: Suuqo maati?

SuuQo yaa ga’a loosi'nammora

hende bandoommo hajo aana
@ hosiisi'rate techo dona assine

maaxi'‘neemoreeti. Donu kuni

woxe woy wole jajja ikkara (dandaanno
lawishshaho saada, moola buna, baatto
labbinore woxu hasiisannonke yannara
hirre woxeho soorrineemmoricho ikkara
dandaanno). Suuqi'ra milli yitannonna
milli yitannokki donna kalaqi‘'rate
hayyooti.

Suuqi‘rate Horo (20 daqiiqira)

Xa’mi: Suuqgi'ra may horo uytanno?
Qoajeelaanote dawaro gajeelsaanchu
horonsi‘ranno filiipi chaarte aana
borreessi. Higgara dandiitanno dawaro:

— Daddalo fa’nate

— Saada woy baatto hidhe dona/jajja
kalaqgi'rate

— Mine ijearsi’'rate woy gatamadhate—

Xexxerisa hidhate

— Rosoho

— Jilaho

— Geedhimmate yannara

— Eo ajjano aganira maatete
hasiisannore wonshi‘rate

— Hedeweelchote (xisso, rewo, jaddo)—

lllanni yannara

Suuqirate haja sasewa beenkannita
Xawisinsa:

1. Latishsha /investmeente
kalaqgi'rate suuqo: Irshu looso
halashshirate, xexxerisa
hidhe eo burqisi'rate, sircho
woyyeessinoonni saa hidhate

2. Hedeweelchote suuqo: Hedimale
x8addanno xisso, rewo, jaddo, giira,
moolle, lolahu, dagoomu darti
ikkitubbara.

3. Horoonshaho: Sagalete, mine
woyyeessirate, jilaho, ilate
qixxaawora, mini uduunne hidhate
wKiI.



Mitte mittente maatera uminsati

babbaxxitino suuqgirate hajubba woy

korkaatuwa heedhannonsata duudhe

kuli/xawisi;

1. Suuqiras albillichote agarroonniki
ikkito gargadhate kaa’litanno.

2. Albira assirate hendoonni ikkitora
mixi‘rate kaa'litanno.

3. Dona wodhate (Assets) kaa'litanno

4. Yannanke gangalantanni
saysateno kaa’litanno.

Suuqote Bu’a (10 daqiiqira)
Xa’mi: Suuqo mamiinni dagganno?

Qajeelaano uytanno dawaro baala
qajeelsaanchu filiipi chaarte aana
borressitto gedensaanni suugote bu’a
XOWISi.

Qara suuqo dagganno bu’a lame

ikkitinota xawisi:

— Eote aaninni boce/bade
gatisiratewiinni.

— Fulote (mini fulo, asale qolatenna
wole gadadissannokki fulo) waaga
ajishatenni gatannoha gotti assine
suuqote qolatenni.

— Sagalete fushshineemmo fulo
gatisate gatinkenni itate kaashshu
laalchimma ledatenni.

Suugi‘nanni Hayyyo (30 daqiiqira)

Xa’mi: Mannootu suugidhanohu
mamaati?

Gaamotenni hasaabbe uytanno
dawaro qajeelsaanchu horonsirano
filiipi chaarte aana borreessi. Qoltanno
dawaro konni woroonni noota ikkitara
dandiitanno: Janfala/moola

buna, sagale/ gide, saada, woxe,
ugquwe, Jirte, olluu suuqotenna
ligoote maamara (VSLA) woy qirca
(geamotenni ayyaanaho maalu booto
hidhatte suuqi'ra)

Egennantino Suugi‘rate Faro (Bayicho)
Suuqi'nanniwa egennantino (formal)
nna egennantinokki (informal) suuqote
bayicho yine lamewa beenkanni.
Egennantino (formal) suuqote faro
(bayichi) Tophiyu mereerima baanke
woroonni galtanno uurrinshuwa
qixxeessitanno suuqirate bayichooti
yaate. Lawishshaho miteekkite
vurrinsha woxe hunturo mootimma
rigiwate (Tophiyu garinni 100,000 birri
geeshsha) woowe noowaati tini
suuqi'rate faro. Qallono afi'nanniwaati.

Bilibilu Suuqo

Yanna abbitino tekinolooje
horonsi'ratenni seeda yanna

latishshu jeefilla/ timo bayicho ganate
egennantino uurrinshara suugi'nanni
suuqote ha’rinshono huluullisannori
nookkiha harunsa dandiinanni.
Baankete Akkaawunte heedhuronna
bilblu/mobaalete ledo xaadinsir:

— Womaashsha fafowa hee'ne
(baanke marrikkinni) suuqi'ra woy
fushshi’ranna ikkitono harunsa
dandiinanni.

— Womaashsha mitte
akkaawuntennni wole
akkaawuntera saysa dandiinanni.

— Owaante aa dandiinanni
garqara ikkiro elektrooniketenni
(interneetetenni) saysa
dandiinanni.

— Ligoo xa’'mi’rate ikkadimma
leddanno womaashsha amaxxate

dhagge (eote, fulote, hidhate,
hirate, baatate, ligii're qolate)
ijoarsirate kaa’litanno.

— Woxu anga noo daafira calla
mixote gobbaanni hidhi hidhi
yitanno yortonni jifamate kaayyo
ajishshanno. Konni korkaatinni
fultanno horoonshu garaxinninno
(transaction fee) gatissanno.

Baankete Suuqi‘noonni Womaashsha

Hiittoonni Afi‘nanni?

1. Akkaawuntekki aana assinanni
assoote harunsate bilbilikki kiiro
akkaawuntekki ledo xaadisi'ri.

2. Viizu caarde/ATM/ horonsira /
fushshi’ra dandaatto/a.

3. Woxe wodhootta/o urrinshawa
atinni marte fushshi'ra
dandaatta/o

4. Woxe wodhootto baanke
rigiwaano (Ejeente) xa'mite
womaashsha adha dandaatto/a.

Baankete mini aanno kaarde

woy buukenna kaardennita foju

kiiro ba’annokkiwanna mannu

adhannokkiwa wodha danchate.

Bilbilu Womaashsha

Womaashsha baankete mine
akkaawunte fanne wodhatennino
sa’ne mobaalete womaashsha
yinanni hayyonni bilbilu eana wodha
dandiinanni. Lawishshaho Tophiyu
giddo Teele birre (Ethitelekoome) nna
Mpesa (Safaarikoome) yinanniri no.

Bilbilu Womaashsha Horonsi‘rate

Danchuma

1. Womaashsha fafowa hee'ne
harunsira dandaa (wodhano ikko
adha).

2. Bilbila woy akkaawunte horonsi‘ne

mittu manchiwiinni wolu widira
womaashsha saysa

3. Hasi'noonni uduune woy owaante
hidha.

4. Ligoo xa'mi‘rate ikkadimma
leddanno womaashsha amaxxate
dhagge (eote. fulote, hidhate,
hirate, baatate, liigii're qolate)
ijaarsirate kaa'litanno.

5. Woxu anga noo daafira calla
mixote gobbaanni hidhi hidhi
yitanno yortonni jifamate kaayyo
ajishshanno. Konni korkaatinni
fultanno horoonshu garaxinninno
(transactiotion fee) gatissanno.

6. Batinye woxe anga duqgatenni
gatissanno.

7. Meessi callu anfoonni foju kiiro
horonsi‘nanni daafira womaashsha
anga amadante geeshshi qarra
diafidhinote.

8. Horonsi'rate injonna ranke /busulle.

Bilbilu womaashshi foji kiiiro (PIN)
ba"’annokkiwanna mannu afannokkiwa
maaxira danchate.

Bilbilu Womaashshi Giddo
Suugi‘noonni Woxe Hiittoonni
Afi'nanni?

1. Bilbilu aana bilbilu-womaashsi
applikeeshiine (Mobile Money App)
dirrisi're assootubba harunsi‘ranna
woxe fushshi‘ratenni.

2. Bilbilu womaashshi owaante
uytanno rigiwamaano(Ejeente)
xaade woxe fushshi’'ratenni.

Mittu manchi/o suuqi‘rannowa
doodhate albaanni konni woroonni
noore hedote giddo wora noosi/e.

— Womaashsha'ya qole hasi'rummo/
aro mageeshshi geeshsha shotu



garinni afi'ra dandeemmo/a?

— Womaashsha'ya horonsi'rate
mageeshsha injaadonna shotaho?

— Suuqo hanafate xa'minannirinna
ikkitubba maati?

— Woxi'yara agaramara
huluullisannokki bayichooti?

— Suuqo’ya bikinni gallo uynayti no,
mageeshshite?

Anfoonnikki (Informal) suuqi'rate faro
umikki gashshi'ratto suuqi'rate farooti;
roore yanna mine, jaalunniwa, ollaaho
woy dagoomu miilla ikkitino gaamowa
wodhinara dandiinanni.

Mitu kayinni suuqo jajju widira

soorre dona wodhara dandaanno.
Lawishshaho: buna, saads, baatto, wkil.
Togoo suuqo mootimmate widoonni
afamooshshe afidhinokkita ikkitino
daafira mitiri kalagamiro irko dinoote.

Woxe mine maaxi’‘nanniha ikkiro
haqgqu saaxine loonse konni woroonni
xawinsoonni garinni babbaxxino kuula
buurrara amaallanni.

— Duumo kuula buurroonni saaxinera
hedeweelchote suuqo suugirate
horonsira.

— Burtukkaanete kuula buurroonni
saaxinera haranchonna mereerima
yanna jeefilla/timo suuqo suuqirate
horonsira.

— Haanja kuula buurroonni saaxinera
seeda yanna jeefilla/timo suuqo
suuqgirate horonsi'ra.

Hedote deerrinni tini sasenti saaxine
babbaxxitinota ikkite wirro kisatenni
jifameemmokkiwanna moorantanno
yine huluullammeemmokkiwa ofolla
Noose.

Qara Sokka

Suugiraanote uminsata ikkitinoti
babbaxxitino hasiishshinna
balaxisiissannori noonsa daafira
babbaxxitino suuqgirate hayyo/doogga
doodhitanno.

Meessinkera injiitannonna garaho
yineemmo owaante doodha danchate.

Konni aleenni hasaambummo
babbaxxino suuqi‘rate bayichi
daafiranna babbaxxino suuqirate
doogo danchummanna bunshe
hasaabbe.

Qajeelaano babbaxxitino suuqgi'rate
hayyo danchummanna bunshe daafira
heddanno / xiinxallitanno gede fajjinsa
(5 daqiiqaira).

Bilchaata (SMART) Harancho,
Mereerimanna Seeda Yanna
Suuqote Mixo Fushshi‘ra

(30 Daqiiqira)

Layinki mojule (Mujule 2) giddo
bilchaata latishshu jeefilla/timo
daafira la'noommo. Bilchaata (SMART)
Suuqgote mixo fushshi’ra latishshu
jeefilla bayicho ganate kaa’litannonke.
Hanni xa umikkira woy maatekkira
suuqirate jeefillakki mageeshsha
latishshu jeefillakki ledo fiixoontinoro
badi.

— Haranchonna mereerima yanna
giddo maa suuqi'ra hasiissinohe?

— Albillichote seeda yanna jeefilla
noohe?

Womaashshu jeefillakki gawalo ganate
ama amanta jeefilla xawissanno mixo,
hattene jeefilla loosate hasiisanno

woxi bikkinna lamalate woy aganu
kiiro shiima yannara suunganni bikki
baxxe afame hee'rara hasiisanno.
Tenne ha’rinsho suuqote mixo yine
woshshinanni.

Qaagiishsha

— Harancho yanna jeefilla/timo
mittu (1) diri woro ikkitino yanna
giddo iillinanni jeefillaati, lawishshu
gede rosu mini baatooshshe woy
saada hidha.

— Mereerima yanna jeefilla mittu
dirinni kayse lamu (2) diri woro
ikkitinno yanna giddo bayicho
gannannite, lawishshu gede
minekki woyyeessira.

— Seeda yanna jeefilla lamu diri
ale ikkitanno yanna giddo iillinanni
jeefillaati. Lawishshaho mine hidha
labbanno jeefilla.

Assoote: Qajeelaano konni woroonni
noo dhagge coyidhe nabbabbanno
gede assite gaamotenni hasaabbu
gedensaanni aantannota lame
xa'mo dawartanno assi. Lame
gaamo rigiwaano fulte/ka’e hedonsa
beekkanno assi

(20 daqiiqira).

Ikkitote/Dhagge Xiinxallo (Case
Study): Jemiila Maate

Jemiila Booni woradi giddo Woraanchu
olliira heedhanno. Boco hektaare
ikkitannoti bunu baattonna minaannise
lyyaasu ledo dadda’litanno girooseere
noose. Dironsa 16, 14, 12, 10,9 nna 7
ikkitinori 6 00s0 noonsa. Oosonsa
rosira, sagaletenna minu kirira
baaxxatte hello-buufi yite loossanno.
Diru dirunnni bayruuddu

00S0NSara rosu mini baatooshshe
baatate sharrantanno. Diro baala
Ammaje aganinni kayse mare
Woxawaaje geeshsha daddalu dikko
giiddanno daafira eote hangatto
xaaddannonsa. lyyaasu bunu irshasi
woyyeessi'rate yee bunu
daddalaasinewiinni diru kiiro woxe
ligii'ranno ikkirono kayinni konni woxi
2aninni gamisa anga ikkannoha kayse
rosu mini baattoshshe cufate
horonsi'ranno.

Woxe ligiissi daddalaanchi Jemiila buni
xingamate iillanno yannara daye bunase
asaleho adhanno. Daddalu mini kirira,
sagaletenna hedeweelchote umiseranni
uduunnu anjenni cufamate marte noo
suugenni kayse horoonsirTanno. Maate
tinni gannahonna diru sooro ayyaanira
haaro uduunne hidhateeno sa'e jila ji'la
bude ikkitinohura tennerano woxu
daannohu suugennihu aaninniiti.

Xa’mi: Jemiila maateti suuqirate jeefilla
maa ikka noose?

Dawaro gajeelsaanchu horonsi‘ranno
filiipi chaarte aana borreessi. Qajeelaano
suuqirate balaxo uytanno hajubba
balaxonsa garinni borreessitona.
Balaxishiishshu dawaro

ikkitara dandiitannohu: bunu kaashsho
woyyeessirate, rosu

mini baatooshshira, daddalo
halashshirate, liqoote hasatto ajishate,
hedeweelchote, ji'late, haaru
uduunniranna wkil.

Xa’mi: Jemiila maate mamootenna
hiissite suuqi'ra dandiitanno? Dawaro
filiipi chaartete aana borreesi. Konni
woroonni noo bixxilluwa kisamase buuxi:



— Buna xingi'nanni yannara suuqira.

— Jilaho fultanno fulo ajishe
suuqirate widira soorra.

— Ligoote bikka ajisha.
— Dikko dancha gede hirteenna eo

luphi yitanno yannara suuqgetenni
gobbara fulo assinannire ajisha.

— Bunu kaashshose woyyeessi'rate
looso jawaachishe xiiwa.

— Sagalenna wole minira
hasiisannore dikko duubbe noo
waro hidhatenni fulo suuqgiratenni.

Suuqote Mixo Kalagi‘'ra
(50 daqiiqira)

Harancho, mereerimanna, seeda yanna
suuqote jeefilla la'nummo gedensaanni
suuqirate jeefillanke irkissannonke
gede suuqirate mixo sunfe la’/neemmo.
Kunino loosamannohu sooqote

mixo ogeessinniiti. Suuqote mixo
ogeessi/mixi‘raanchi taje borreessite
maareekkitannori bisooti.

Aantete shigganno ikkitote/dhaggete
xiinxallo (case study) giddo shigqgino
loosu qoola hiitto horonsi‘noonniro
xawishsha assi.

Ikkitote/Daggete Xiinxallo (Case
Study): Abbebe

Abbebe Booni woradi giddo Olonso
Horete ollii giddo hee’ranno.
Abbebenna maatesi buxichote. Booni
quchuma fule ha're mitte sagale minira
mule noo laginni waa dirrate looso
loosate mudhi. Sagalenna agattote
minira waa dirranni suuta suuta

eo afi'ri, baankete akkaawunteno
fa’ne shiima shiima suuqira hanafi.
Abbebera mitte hedo daggeennasi
maatesiwe hige ha're hedosi beehinsa.

Hedosino, suuqi‘rinohu aana ligoo lede
adhe koatte biifisate/feyaate looso
(Listiro) loosate. Annisino hedosi
baxe irkise kae olluunni birra ligii're
uysi. Abbebe womaashsha adhe
hakkawoyintenni listirote hasiisanno
uvduunne hidhi looso hanafara. Loososi
hanafe yannate gedensoonni buskuute,
waa, maastikanna soofte duhe hira
sufe hanafi.

Konne masse hirannohu
gangalantanninna mannu batiranno
garqgariraati. Listirotenna uduunne
duhe hiratenni Abbebe eo lophitu,
ugquweno ei, gatisinano baankete
maaxi’ri. Abbebe annisiwiinni adhino
ligoo qole isonni kaa’lanno hanafi.
Goofimarchoho Abbebera ugquwe
iillitusita konne woxe suuqge fa’'nate
horonsi'ri. Annasi sagalete fultanno
fulo ajishe baattonsara intannire
loosanno gede kaa’lo assi.

Abbebe daddali hala’leennasi Booni
quchumi giddo minenna baatto hidha
dandiino. Xaano daddalisi hala’lanni
ha'rita duroo’me Hawaasano mine
mi’‘ne kaameelano hidhi. Abbebe xa
du‘reessichaho, umosinna maatesino
kaa’latenni sae loosu kaayyo
kalagatenni qarqarisi manna kaa'la
hanafino.

’ Assoote:
Abbebe dhagge gaamotenni
“ hasaabbanno assite
laooshshinsa tumo wo'mante
gaamowiinni haa'ri.

v

Loosu qoola 10:
Suuqote jeefilla mixi‘ra

Loosu qooli shae gajeelsaanchu
filiipi chaarte aana borreessite mitto

meyaata woy labbaaha masalsinni
manchi dhagge kayisse gajeelaanono
kaa'litanno assite lawishsha wonshi.
Hakkiinni aanchite gajeelaano uminsata
suuqirate jeefilla shaete giddo
wonshi‘ra dandiitanno.

Qajeelaano jeefillansa babbadde
wodhitino gara la’nohunni xawishsha
uytanno gedenna wodhitino suuqote
mixo bilchaata (SMART) ikkase hedote
worte loossinota xa’'minsa. Qajeelaano
qixxeessidhino jeefillara bilchaatate
yisiisannori hee’ranna hooga
baddanno gede irko assinsa.
Suugirate mixo womaashshu

jeefilla gafa ganate horonsi'neemmo
womaashsha gashshaste hasiisanno

uduunnicho ikkinota seekkite xawisinsa.

Konni woroonni noo doogo wirro lai:

1. Latishshu jeefilla wodhi.

2. Latishshu jeefillanke gafa ganate
kaa’litannohe suuqote mixo
kalaqi'ri.

3. Mageeshshiha, me’e higge
(barrunni, lamalatenni, aganunni)
mageeshshi yanna giddo
suuqi'rittoro jeefillakkiwa iillatto/
aro badi.

4. Womaashsha fulo assattokki
gede hoolte suuqote widiri soorra
dandaatto haja hiittenneetiro badi.

5. Suuqiratto/s baychi daafirano
murati. Suuqiratto/a bayichi
injonna huluullo hatto qarqara
badi.

6. Suuqokki harunsitanni suuqokki
jeefilla widira shigganni nootto/
atanna mageeshsha faffe nootto/
aro ganyite qorqodhi.

Filiipi chaarte 12: Suuqi‘rate Jeefilla
Harunsinanniha

Mojule 3: Suuqote Jeefilla Haruusaancho

sssss

.....

Mito mito woyte suuqi‘rate qaafonke
leellishanno misile kalaqi'‘ne suxxa
uminke loosinni lende kakka’neemmo
gede kaa'litannonke. Tini filiipi
chaarte(12) meicho hidhate
wodhinoonni suuqote jeefilla harunsate
loonsoonni misile lawishshaati.
Leellishshannohuno suuqirate jeefills,
suuqote yannanna suugi’noonni
bikkaati.

Qajeelaano filiipi chaarte horonsidhe
uminsata suuqote jeefilla harunsitanno
misile daafira hiitto assite xawishsha
uytannoro xa’minsa.

i Loosu qoola 11:

= Suuqote jeefilla

— © harunsinanniha

Mittu fajjeameessi suuqote jeefilla
harunsinanni misile daafira xawishsha
ee gudiro gajeelaano hakkonne looso
qolte gaamotenni loosu qooli sana
wonshitanno assi.

Mini Looso: gajeelaano mitti mittinsa
loosu qoola 11 minesa adhite hadhe
loosse dagganno assi.

Hedeweelchote Suuqi’'ra
(20 daqiiqira)

Suuqi'rate korkaatuwa giddo mitte
hedeweelchotenna agarroonniki



ikkituwaraati. Ayee maateno

hedeweelchote horonsidhano

womaashshi hee’ransara hasiisanno.

Hedeweelchote yaa mitte maate

wiinamu hajora fulo assitanno woxeeti.

Fushshinannihuno:

1. Madaarshu fulora

2. Xagisi'rate

3. Kalagamunna mannu abbino garri

gedensaanni wirro loosirate.

Danote

Daddalu iti gedensaanni asale

qollanni sufate.

6. Hedeweelchote korkaatinni garu
eo abbannori vurriro maate lowo
eo hoogganno.

ISEE

Xa’mi: Hedeweelchuwate mageeshshi
womaashsha suuqira hasiissannohe?

Kuli: Afi'ratto eo womaashsha ikkituro
xa noohe mereerima eo aaninni 10%
badde suuqi'ratto gede amaallanni.
Ganyiweello eo afidhannori kayinni
mitte higge daggannonsa xaphi yitino
eonni fulo assate albaanni dandiittu
bikka suuqgidhanno gede amaallanni.
Fulo assini gedensaanni gatannohuno
suUUQama NOOSi.

Mitte maatera baxxino garinni
ganyiweelo eo noonsa maatera 5 - 6
agani geeshsha ikkitanno sagaleranna
wole mini hajora hasiisanno
hedeweelchote womaashsha

suuQi'ra hasiissanno. Kunino maate
masillaawatenni gatissanno. Lowo
qoropho assitanno maate roore woxe
hedeweelchotenna agarroonnikkitera
gaantanno.

Xa’mi: Suuqi'ra hooga mayra
xa8addanno? Suuqi‘rate xaadanno qarra
badi.

Qajeelaanote dawaro gajeelsaanchu
horonsi‘ranno filiipi chaarte aana
borreessi. Dawaro ikkara dandaannohu
lowo asale qollanni amadama, seeda
yanna Xisso, suuqirate injaannowi
hooga wkl.

Xa’'mi: Togooha suuqirate xaadanno
garra tirate maa assa dandiinanni?
Fajjaameessa ikkino gajeelaanchi
beehanno hedo haadhe gajeelsaanchu
horonsi‘ranno filiipi chaarte aana
borreessi.

Suuqgote daafira qaafo adha lowo
gooddooti. Womaashshu qarranke
tidhate suuqira lowo geeshsha dancha
ikkitinota anfe suuqire leella kayinnni
lowo geeshsha gooddote. Batinye
suuqi'rate xaadanno qarra baalunku
seekkine anfoommore bandoommo.
Suugirate womaashshu dinonke yine
shotu garinni gumula dandiinanni.
Kayinni afi'noommo shiima woxe (20
birrano ikkiro) barru baals, lamalate
kiiro woy aganu kiiro suuqirate
umonke gadadisate lowo geeshsha
Qarrammeemmo.

Konne assate, konni woroonni noo

damatte suuqirate seera harunsa

hasiissanno:

1. Eokki woroonni ikkitino fulo
fushshi.

2. Eodagganno kiiro aye woyteno
shiimaricho barrunni, lamalatenni,
aganunni woy dirunni suuqira.

Xa'mo: Hedeweelchote xaaddanno
ikkito qarra tirate maa assa
dandiinanni.

Gargarooshshu hedimale kalagantanno
batinye shiimmadda qarrubba

mine kissannokkinna albillichote
kalagantanno buxima hoo’late

kaa’lanno suuqgirate korkaattaati.

1. Suuqi'rate jeefilla giddo
hedeweelchonnitano hedi / karsi.

2. Dandaami bikkinni kayisse
horonsi‘rootto/a womaashsha
rakke rigiwate wo'naali.

3. Barrunni, lamalatenni woy
aganunni hedeweelchote
mageeshsha gaamatto/aro
murata calla ikkikkinni murokkira/
mixokkira ammanamootto/aha ikki.

g¥ Assoote:
‘. Qajeelaano lame gaamora
beehi.

Konni woroonni noo suuqote
seera mitto mitto vyinsa:
1. Eotenni ajjino fulo fushshi.
2. Shiimaricho barru baruunni woy
lamala lamalatenni suuqi'ri

Loosonsa ikkannohu uyinoonninsa
suuqi'rate seeri daafira harancho
faarso fushshate.

Mitte mittenti gaamo uyinoonninsa
suuqi'rate seeri daafira harancho
faarso faarsitannota seekkite
xawisinsa. Faarso qgixxeessi'rate 30
daqiiga uytensa rosiisidhu gedensaanni
15 daqiiqi giddo insa insawa
shiqishi'ranno gede assi.

Qara Sokka

Hasaawinkenni suuqo lossi‘rate ledo
x@ano0 batinye qarrubba nootanna
loosateno lowo gooddo ikkinota
la'noommo. Noonke hangaturi

aaninni kayinse suuqi‘rate guula lowo
kakkalama hasidhanno. Techo suuqire
0a'a woyyaawinore afiTate techo
horonsirate hasi'noommore agurate
murata jawa seejjama hasidhannote.

Suuqgi‘rate Xaaddanno Busha

(10 daqiiqira)

Xa’mi: Suuqote xaaddara dandiitanno

busha maati? Higgannota baalanta

dawaro qajeelsaanchu horonsi‘ranno

filiipi chaarte aana borreessi.

Konni woroonni noori aana xawishsha

uyi:

— Suugi‘noonnihu ba”a woy moorama
dandaanno.

— Suuaqirate afira (trife) anje

— Meessiha woy wolunniha busha
asale baatate horonsira.

— Suugi’‘noonni haja gobbaanni wole
hajara maate horonsira.

— |lddirete woy ugquwete miilla
kalaqganno garrinni womaashshu
hooga..

Mannu Suuqi‘rate Kakka’’anno
Gede Asse Kaa’lannoricho
(10 daqiiqira)

Mito woyte mannu coy ane

wolga aleenni higino yaanno assa
dandee hee’renninni. Suuqi'rate

gaafo adhate uminsa wolganni
huluullantanno. Agarrannikki garinni
hexxo mudhitanno. Uminke assa
daandiineemmo coy maatiro afa lowo
geeshsha danchate. Konni gajeelshi
yanna giddo batinye suuqirate

doogo la’'noommo. Suuqi'ta hanafate
batinyu womaashshi hee'ra geeshsha
hasiisannokkitano la'noommo. Ayee
manchino suuqi'ranno bikka mishikkinni
barru barrunni, lamala lamalatenni woy
aganu kiiro suuqi'ra dandaanno. Konne
assate fulokki qorqortanni ayirrisse
hajajamatto gede segjjitannohe mixo
heedhahera hasiissanno.

Konni woroonni noo amaale loosu aana
hosiinsummoro suuqgirate dhukanke



leda dandiineemmo.

10.

11.

12.

Bilchaata (SMART) suuqote mixo
fushshi’ri/kalaqi‘ri.

Suuqi'rate bayichi huluullo
nookkiha ikko.

Suuqote daafira maate mitteenni
hasaabbe muro sayisso.

Eo dagganni heedheenna suuqi’ri.
Ayerichi aanano fulo assate
albaanni 10% eote aaninni kayisse
wodhi. Xaanni 10% wodha
hoogittoro nafa noo shiimanka
suuqi’ri.

Suuqote gallo wirro suuqi'ri.
Ligii'rittoro kaayinni garunni amadi
woy ligii’ra aguri.

Hadhaay nootto/a hajora
hendoonnikki/gaammoonnikki
womaashsha amadde fultooti.
Mitore woyyaambore lede
abbannohekkirichi aana fulo
assidhooti.

Dagoomikki giddo noo suugote
owaante daafira afi.

Suuqote akkaawunte mulekki noo
egennantino uurrinshara fa'ni.
Hendoonnikkirira fushshatenni
jifama hoogate batinye
womaashsha amade fula hooga.
Duucha woyte hedeweelchote
(xissote, rewootenna wole
hedeweelcho ikkitora)
womaashshu hee'rohe.

Mojulete Yaatto

‘Gooxaanchu arro codhinoha hawado
itanno.’

Qajeelaano tenne yaattora tittirsha
uytanno gede assite qajeelaanote
mereerinni lame (meyaatanna
labbasaha) yaatto hiitto huwattinoro
hedonsa beekkanno gede xa'mi.

Mujelete Jeefishsha (10 daqiigira)

— Barru gajeelshi hexxo wirro lai.

— Barru gajeelshitanna mojulete aana

noonsa hedo xa’'mi.

— Qajeelaano aantete ligpo amaxxate
daafira gajeeltara noota mashalaqge

uyinsa.

Mojule 4

Ligoo Gashshi'ra/Amaxxa

Yanna

Udiinne

’_ Filiipi chaarte 13-14
(o 4 &) Loosu qoola 12-14

Hansoonni Gumma

Qajeelaano liqoote tironna alaamase
affanno, babbaxxitino liqoote bu'a
buxxino, liqoo adhate ginaabbino
ikkitubba keentino, liqgoote ledo
amadantino woxu fulubba tittirshunni
la'inonna asale qollanni yannara
xaaddara dandiitanno qarrubbano
baddino.

Cinaancho Umma

1. Ligoo buuxa

2. Ligoote bua

3. Ligoo mamoote adhinanniro bade
ofa

4. Ligoo adhate fushshi'nire bade afa

5. Ligoo qolate jifo

Foolishshono lede 2 saatena 40 daqiigaa

Bandoonni Hexxuwa

Tenne mojule hasaawi jeefora

qajeelaano afa dandaa noonsahu:

1. Liqoo masatiro tiro uyte ligii'rate
korano afa.

2. Mittu manchi mamoote ligii'ra
noosiro afa.

3. Ligoote fultanno fulo shallaga.

4. Ligoo qolate xaaddanno jifonna ise
tidhinanni gara afa.



Mojulete Hasaawu Hanafo

(15 daqiiqira)

— Albiidi gafita gara hexxonna sokka
Wirro Qaagiissi.

— Qajeelaano albiidi gafi daafira
xaa geeshsha dawaro afidhinokki
xa'mo hee’rase xa’mite ka’e xa’'mo
heedhuro gajeelaanote ledo
halante dawari.

— Albiidi gafira uynoonni mini looso
wirro lai.

Gede’nino Hagiirre (15 daqiiqira)
Filiipi chaarte 13: Gede’nino hagiirre

Mojule 4: Gede'nino Hagiirre (Ayirrinye)

Qajeelaanote ledo misile
leellishshannorichi maatiro hasaawi.

Gede’nonna gede’nokki hagiirri lamunu
ga’anke hagiirrinna womaashshu
woyyaawa aana heedhannonsa hekko
babbaxitannota xawishsha assi.

Ligoo Buuxa (20 daqiiqira)

Xa’'mi: Ligoo maati? Qajeelaano ligoote
daafira noonsa huwanyo xawissannore
haadhe qgajeelsaanchu horonsitanno
filiipi chaarte aana borreessi.
Ligoo yaa adhinoonni woxe
gallotenna wole ligoote ledo
xaado afidhino fuloo (ligoo
@  gudisiisiTate, inshuraansete,
liqoo kaajjishishii'ratenna
wkl) ledo qollara gadacho

e’ne ligii'nanni woxeeti.

Xa’mi: Dagoomi'ne giddo mannu liqgoo
adhate korkaata ikkinorichi lawishshi
maati? Konni garinni lawishsha
malaatisi:

— Komposte hidhate
— Loosihura baatate
— Xagisirate

Qara Sokka

Anganke noo doni hasiisannohu
woroonni ikkinota anfe tenne foonqe/
xe'ne jaalinke, fiixinke woy ikkitino
vurrinsha kaa'lite wonshitankera
xa'mi'nummo. Tini kaa’lo miteekkite
qollanni yannara qallo afidhinota woy
afidhinokkita ikkitara dandiitanno.

Xa’mi: Mayra ligii'ra hasiissu?

Kuli: Suuqote hasaawi yannara
hasaambummonte gede qaru korkaati
latishshaho, hedeweelchotenna
horoonshaho.

Latisate, lawishshaho bunu kaashsho
halashshate, harishsha/Komposte
hidhate, handa hidhe kira aatenninna
galaanticho saa hidhe ado hiratenni
daddalo halashshate.

Latishshu hajora ligoo adha adhihura
eo leddanno. Dancha gede amadamiro
latishshu loosi loosirihura tirfe qolanno
woy lexxote eo abbannosi.

— Hedeweelchonna agarroonnikkita
(rewoote fulora, xagisirate, danote
wkl ) sa”ate.

Horoonshaho( waa waasaho, jilaho,
uddi‘'rate, mini uduunnira...).

Qara Sokka

Hedeweelchotenna horoonshaho
ligii'neemo liqoo haaro eo ledde jironke
lexxitanno gede assitara didandiitanno.
Korkaatu ligii'ne inte wole jironke

kayinse asalenke qolleemmohuraati.
Togoo hajora suuqire horonsi'rate
wo’naalate woy tenne hajora ligiira
hoogate.

Ligoote Bu’a

L
2.

»

© 00N O

Ligoo Adhinannikkihu Mamooteeti?

Maatete miillanna jaalla.

Qachu Suuqotenna Liqoote
Maamamari (QSLM) - Tini
dagooma safo assidhino boodu
mannooti gaamonni (30 ikkanno)
uurrite suugo gamba assatenni
miillate ligoo uytannote.

Daddalu baankuwa(Jajjabba
suuqonna liqoo loossanno
womaashshuwa).

Ligoote uurrinshuwa(Daddalu
baankenni ajjannoti).

Suuqi'nanni adhinanni maaykro.
Buna adhitanno bunu daddalaano.
Suuge noonsari.

Ugquwe

Lowo gallonni woxe ligiissitannori.

(10 daqiiqira)

Xa’mi: Hedo'ne garinni mittu manchi
ligii'ra noosikkihu mamooteeti?
Dawaronsa gajeelsaanchu
horonsi‘ranno filiipi chaarte aana
borreessi. Konni woroonni noori aana
illachishi:

Ligii'rate korkaati xawe
leellannokkiha ikkiro

Ligoo adhate fushshi'neemmo fulo
adhineemmohu aleenni higguro.
Ligii'neemmohu latishshaho
ikkikkinni horoonshahonna
hedeweelchote ikkiro.

Ligoo qolate maa kande
amandeemmoro afa

hoongummoro qola hoonge
Qarrameemmao.

— Ligoo maate halante abbitanno
eonni roorannoha ikkiro.

Ligii‘rate Albaanni Afa
Hasiisanno’neri (10 daqiiga)

Qajeelaano ligii'rate woy ligiita
giwate muratete konni woroonni noo
gara hajubba wodaninsara amada
hasiisanno hasaabbe:

— Ligii'nanni woxi bikka- gars,
gallonna qaraxono lede

— Qolle gundanni yanna seendille

— Ligoo qolate kaa'litanno qara
eotenna suuqote bu’a.

— Woxu angara eanno yanna
mamooteti (hasiissanno yanna
balaxe?)

— Ligootenni hidhineemmo doni
seeda yannara keeshshe liqoo qole
gude eono abbannoheha ikkasi.

— Ligootenni loonsoonni looso
hirranni birri bikki asaleno qole
tirfeno abbanno deerira gotti
yaannota.

Ligoo Adhate Fultanno Fulo
Shallago (50 daqiiqira)

Ligoono wolu ayee dani uduunni
gede uduunne ikkanna iso afirate
fulo hee’rase addaho. Mittu manchi
ligoo adhate muratankera albaanni
ligoo adhate fulo uurrinsatenni
uurrinshanniwa babbaxitanots afa



danchate. Liqoote fulo dhaaddote
fulonna dhaadiweello fulo yine lamewa
beenkanni.

1. Xaaddote fulo: Tini fulo liqgoo
aannohura baanteemmo woxeeti
ligoo adhate yine. Lawishshaho
gallo, garaxo, inshuraansenna
keeshshe baatate qoricha. Roore
yanna tini hangafantannohu
lamalate woy aganu qolo giddooti.

2. Xoaadiweello fulo: Tini fulo ligoo
adhineemmonna qolleemmo
ha'rinsho giddo fushshi'neemmo
fulooti. Lawishshaho hodhishshu
fulo, gambooshshe beeqgate fulo.

Loosu qoola 12: Liqoo adhate
fultanno fulo shallago

v

Loosu qoola filiipi chaartete aana
borreessite gajeelaano masalsinanni
manchi/o (Case study : Abebe) balaxe
wodhino latishshu jeefilla hanafate
ligii'ranni fushshi’rino fulo hedo
beekkanno gede xa’'mi. Qajeelsaanchu
gajeelaano kultannosi hedo
borreessatenni kaa’lanno.

Shallagote gedensaanni fulo ikkino
birra manchu adhara hedino liqoo ledo
heewisiisse . Gaamotenni manchu
kuni ligoo adha noosironna noosikkiro
hasaabbe. Mayra adha noosi? woy
mayra adha dinosi?

lllachishi

Mitte ligiissitanno uurrinsha liiqote
hajora towaantanni yannara konni
WOroonni N0o xa’muwa xa’'mine ikkado
dawaro afi'Tanke buuxa hasiissanno.
Insano:

— Liqii'rate amadisiiseemmori maati
hee'riro?

— Qallo mageeshshite?

— Qara ligoponna gallo ma yanna giddo
qollanni?

— Yanna yannantenni qollannihu
mageeshshiho?

— Balaxe suuqa hasiissannohu
mageeshshiho? Ma yanna giddo
suuQa hasiissanno?

— Ligoo adhate baatate
gadachammani gqaraxi bikki
mageeshshiho?

— Baata keeshshiniro noo qorichi
mageeshshiho?

— Ligoo hiikko qollanni?

— Ane daddalu loosiwiinni mageeshsha
fafanno?

— Ani beeqgammora agarranni ganyi-
gambooshshu hee’ranno? Heeriro,

— Ma yannara/me”e hige ikkanno
gambooshsheeti?

— Mageeshshi yannara
keeshshannoho?

Loosu Qoola 13: Liqoote
Amado Harunsinanniha
(Mini Looso)

Asale shotu garinni qole gudate
womaashshu amado shae woy
ligoote mixo horonsi‘ratenni harunsa
hasiissanno.

lllachishi: Aleenni la’'numonte gede
womaashsha babbaxxino korkaatira
ligii'ra dandiinirono ligii‘nanni bikki
2@ana qoropho assa hasiissanno. Bikku
aleenni ligii'niro qola hoogate qarra
duqqgineemmao.

Asale Qolate Ledo Xaaddanno Jifo
(30 daqiiqira)

Xa’mi: Dagoomi’ne asale qola hoogate

garri korkaati maati? Dawaronsa
gajeelsaanchu horonsi‘ranno filiipi
chaarte aana borreessi.

Kuli: Ligiidhinori qola hoogate batinye
korkaata konni woroonni noo garinni
bandoonni:

— Ligootenni hananfoonni latishshu

loosi gumaamo ikkay dino.

— Daddaloho yine haa’noonni
womaashsha wole hallanyu hajora
woy gumaamo ikkinokki daddilara
hosiisatenni.

— Ligii'noonni woxi mooramatenni.

— Xissote korkaatinni loosa
hoogatenni.

— Kalagamu danonni.

— Ligoote woxe wiinamu hajora soorre
horonsira.

— Uduunne woy owaante liqootenni
uyne woxe afi'ra hooga.

— Asalu qola haruma amada hooga.

— Asale qolate ganyine womaashsha
wodha hooga.

’ Assoote: Qajeelaano
gaamonsanni, allenni shigqu
*‘ garruwa hoolate hiitto assite
Qixxaawa dandiitannoro
hasaabbanno assi. Lamu
beeqqaano gaamonsa rigibbe
hedo beekkanno assi.

Xa’'mi: Asale qola hoogate qarra
tirranni doogga maati? Dawaronsa
gajeelsaanchu horonsi‘ranno filiipi
chaarte aana borreessi. Aante noo
bixxiluwano karsi:

— Qola dandiinanniha calla ligiira.

— Gama gama fulo ajinshe asale baata

— Daddalo woyyeessinannita dancha
dikko afi'ra.

— Ligoote woxe garru xaadate
kaayyono heedhuro gumaamu loosi
2ana hosiisi.

— Ligii'noonni woxe ligii'nni haja aana
calla hosiisa.

lllachishi : Liqii'rate Albaanni Umokki
Xa’ma Noohehu:

— Halaalita ligoo tini hasiissannoe?

— Tenne liqoo hiisse
horoonsi'reemmoraati?

— Roore eo afi'reemmo gede hiisse
kaa’lannoe?

— Tenne liqoo adhate fultanno fulo
maati?

— Qole afeemmo?

— Qolate ha'rinsho hiisse
amaxxeemmo? Woy qolate dandoo
nooe?

Qoara Sokka:

Bikku aliidi asali lowo qarra abbanno.
Liqoo adhate albaanni liqoote horo
fultanno fulo aleenni higgannota ikkase
buuxira hasiissanno. Qolle anfannikkiha
ligii'ra horontanni dihasiissanno.
Hedeweelchotenna horoonshaho
ligii'rantenni suuqire horonsi'ra dancha
rosichooti.

Filiipi chaarte 14: Asale harunsinanniha

Mojule 4: Asalu Harunsaancho

.....

Aleenni noo filiipi chaarte horoonsidhe
asale harunso la’'nohunni (asalu bikka,
yanna, higino birra) xawishsha vuyinsa.
Hakkuy gedensaanni filiipi chaarte
horonsidhe gajeelaano uminsa asalu
harunso misile kayissanno gede xa'mi.



#¥ Assoote: Mittu fajjoameessi
‘. asalu harunso misile kayse
xawishsha assi gedensaanni
qajeelaano gaamote hattenne
labbanno shae (loosu qoola
14) wonshitanno assi.

Loosu qoola 14:
Asale harunsinanniha
(Mini Looso)

v

Annu annunku gajeelaanchira loosu
qoola 14 uyteenansa adhite hadhona

Mojulete Yaatto
‘Busha kubba tafa faccanno.’

Xa’'mi: Qajeelaano tenne yaattora
tittirsha uytanno gede assite
qajeelaanote mereerinni lame
(meyaatanna labbaaha) yaatto hiitto
huwattinoro hedonsa beekkanno gede
xa'mi.

Mojulete Jeefishsha (10 daqiiqira)
— Barru gajeelshi hexxo wirro ali.

— Barru gajeelshitanna mojulete
2ana noonsa hedo xa'mi.

— Qojeelaano aantete latishshunna
€0 burqissanno loossa daafira
gajeeltara noota mashalaqqe
uyinsa.

Mojule 5

Eo BurqisiTate Dona Wodha/
Investimeente Kalaqira

Yanna

Uduunne

N Loosu qoola 15-16

Hansoonni guma

Qajeelaano eo burginsanni assootubba
mereero latishshu noosi hornya
affanno; uminsara noonsa injonna
dandoo hedote giddo worte eo
burqissanno assootuwa bada
dandiitanno.

Cinaano Umma

1. Eo Burqissanno Assootubba
Latinsannihu Mayraati?

2. Babbaxxitino Investimeente/

Latishshu Dananna Labbannota

Hiittoonni Bandanniro.

Latishshanna Suuqo Xaadisa.

Latishshu Hasi'ranno Woxi Bu'a.

Latishshaho Xaadannosi Qarranna

Ajinshanni Doogo.

6. Latishsha Amadanna Gashsha.

oM w

fooliishshono lede 2 saatenna 30 daqiiga

Bandoonni Hexxuwa
Tenne mojule hasaawi goofimarchira
qajeelaanno afa dandaa noonsahu:

1. Latishshu/investimeente maatiro
huwata.

2. Latisate korkaata hegersa.

Babbaxxino latisate dana bada.

4. Suuqotenna latishshu mereero
Nnoo xaadooshshe afa.

5. Latishsha irkinsanni woxi bu‘a
bade afa.

6. Latishshaho xaadannosi garranna
ajinshanni doogo huwata.

7. Latishsha amade gumaamo
ikkanno assa.

Mojulete Hasaawi Hanafo

(15 daqiiga)

— Albiidi gafita gara hexxonna sokka
Wirro Qaagiissi.

— Qajeelaano albiidi gafi daafira
xaa geeshsha dawaro afidhinokki
xa'mo hee’rase xa’mite ka’e xa’'mo
heedhuro gajeelaanote ledo
halante dawari.

— Albiidi gafira uynoonni mini looso
wirro lai.

Latishshu Bitima
(30 daqiiqira)

Xa'mo: Latishshu/investimeentete
daafira noohe huwanyo maati?
Qajeelaanote dawaro gajeelsaanchu
horonsi‘ranno filiipi chaarte aana
borreessi.

Latishshu yaa albillichote eo
lossi'ratenni jiro kalaqirate
$ jeefilla/timo gafa ganate
horoonsi'nanni donaati.
Konne afi'ra dandiinannihu
uduunnicho hidhatenni,
ogimma rosatenni ga‘ara
jiro kalaqirate kora asse
horonsira dandiinanni.

Latishsha / Investe Mayra
Assineemmo?

Hasaawa assatenni maayra mannootu
latishsha loosannoro korkaata

iilli. Babbaxxino gajeelaanote

korkaata xaphi assi. Korkaata ikkara
dandaannori giddo:

— Jiro kalagate

— Womaashshu injo kalagate

— Meessaneetirs, fiixahonna
woloottahono loosu kaayyo kalagate

Mannaho anga nooti hangata jiro
wonshite guda dandiitannokkiti batinye
hassatto noonsa. Irshu looso
halashshira hasidhanno. Woyyaawino
mine mi'na hasidhanno, baattonna
sagale hidha hasidhanno, rosu

minira baaxxa hasidhanno, shiima woxe
ga’arano suuqiTa hasidhanno. Gara
ikkino latishsha bade techo latisa
maatete ga’a garru nookkiha
womaashshu hasatto wonshi'ra
dandaanno. Gama rosamino
latishshuwa lawishshaho ooso koleejje/
Yuniversite soqqa, baatto hidha, haqga
kaysa wkl heedhanno.

Xa’mi: Ki'ne garqarira gumaamo ikkino
latishshi kaayyo lawishshi maati?
Konni woroonni noori hendanni latishsi
mereero afantanno:

— Harancho yanna giddo tirfe
abbannore latisa/ dona wodha.
Lawishshaho saadate ceo.

— Barru barrunni eo abbate dhuki
nooricho latisa. Shiimmaadu
daddali, hodhishshu horo aanno
xexxersa hidha, sagalete mine fana.

— Woleho owaante aanno doni aana
latishsha assa, lawishsha xexxerisa
hodhishshaho.

— Irshu hajora lawishshaho
maaddabaraho, dooramino
sirchira, roore yanna irshu aana

— Womaashsha gutu daddali hajo
aana hosiisa. Lawishshaho gutunni
saa hidhe soore gedensaanni
hirate rosicho.

Assoote: Qajeelaanote
mereero konni albaannino
ikka xa latishshu assooti
giddo e”’e ronsohu nooro
xa'mi. Loosu gumaamohonso
digumaamoho?
Xawishshano uyi.

Qajeelaano wo'naalte egentino
latishshu assootuwa gajeelsaanchu
horonsi‘ranno filiipi chaarte aana
borreessi, gumanna xaadino garrano.

o

Qara sokka

Eo lossitanno assootuwa aana dona
kalagi'ra latishshunna suuqote jeefilla
gafa ganate lexxote eo kalaqgara
dandiitanno.

Babbaxxino Latishshu Dana

Sasu latishshu/investimeentete dani
nooha ikkanna beehantanohuno
hananfoonni latishshi eo abba
hanafannohura albaanni noo yanna
seendilli garinniiti. Insano:

— Harancho yanna latishsha /
Investimeente: Batinyu latishshi
eo harancho yanna giddo abbanno
yine agarranni. Latishshu eo abba
hanafara albaanni adhanno yanna
mittu dirii worooti. Lawishshaho
Adote saa hidha, Hando hidha...

— Mereerima Yanna Latishsha:
Kuni latishshu dani hasi‘rannohu
latisa hananfoonni loosi eo abba
hanafara albaanni adhanno yanna
mittu dirinni kayse lamu diri
geeshshaati. Mittu diri giddo woxu
afama hanafanno. Lawishshaho
irshu laalchonna laalchimma
lexxanno gede loosa.

— Seeda yanna latishsha: Kuni
latishshu dani hasi'rannohu
latisa hananfoonni loosi eo abba
hanafara albaanni adhanno yanna
lamu dirii aleeti. Lawishshaho
kiru mini ijaara loosa, buna mure
haroonsa woy haaro wixa wixa.

ﬂ Assoote: Loosu qooli 6 aana
bandoonni latishshu jeefilla

" badhe higge lai. Xa noohe
huwanyo kaiminni hakko
bandoonni latishshu jeefilla
investimeentete yaamama
dandiitannoro hasaabbe.
Xaa geeshsha latishshu jeefillansa
daafira lowota buuxxinokkiri heedhuro
konni woroonni noori latishshu/
investimeentete yaamamate
dandiitannoronna hooggannoro lai:

— Irshu laalchimma ledate
WOyyaawino sirchonna maadabbara
hidha.

— Saada allaallanni ganchu
harishshaawanno gede woyyeessa.

Qara sokka

Latishshu/investimeente yaa ga’a eo
abbannorira yine techo hagiirre woy
horoonsha gatanno gede assate.
Wole widoonni eo ledannota hedote
worre woxe mitte vurrinsha aana
wodhate. womaashsha horoonshaho
fushsha agurre eo ledannorira
wodhate roore injo kalagate. Kunino
daddalo halashshira, saada cea, 00s0
rosiisi'Tanna wkil.

Latishshunna Suuqote Mereero Noo
Xaadooshshe

— Latishshu/ investimeente yaa
techo anga noonkeha galle
honsoonni waro tiranno gede



guma abbannori aana wodhate.

— Suuqo yaa latishshu jeefillanni/
womaashshu mixonni bandoonni
hajara horonsi‘rate hasi'ne
bandoonni yanna giddo woxe
maaxi'rate (Suuqotenna hallanyu
mixo mojule giddo la’noonni).

Latishshu kaapitaale lossirate suuqo
cibbirate doogo mitte hayyooti.
Suuqote jeefillanke latishshu/
investimeentete jeefilla ledo haja
assine xaadisa dandiinanni.

Suuqu ligoo adha hasiisikkinni
latishsha/investimeentete looso
loosirate dandiisiisatennino sae ligii'ne
qolate ledo xaadinorichinni yaadatenni
gatisanno.

Hallanyu woy Maate Halaalanyu/
Guma Abbanno Latishshira Murata
(30 daqiiqira)

Mitto latishshu dana / investimeentete
dana doodhate albaanni hiitto
loosamannoreetinna loonsanni woyte
xaadannori maatiro badas hasiissanno.
Anga noo jiro lophitanno gede dancha
latishsha bade loosa lowo geeshsha
hasiisannoreeti.

Latishsha doodhate albaanni la”ate
yannara massagganno xa’mo konni
woroonni shiqqino:

Latishsha mayra loosay noommo?

1. Ise harancho, mereerimanso seeda
yanna jeefilla latishshaati?

2. Suuqote jeefilla Iatishshu jeefilla
ledo xaaddino? Suuqi'reemmohu
latishshu hasi'ranno fulo baala
cufanno?

3. Latishshu kuni hiittoonni
loosamanno? Hanafate
hasi’‘noonni latishsha seekke buuxa

gadachonkeeti. Loonseemmo
latishshi daafira mannu xa’minkero
wo’'muy wo'ma xawishsha uyne
anfeemmmo?

4. Konni latishshira xaadara
dandaanno garri maati?

5. Latishsha hanafate ledo xaado
afidhino wole fulo lawishshaho
minu kiri, ssadate sagale, xagichu,
uynanni yanna nooni?

6. Konnilatishshi eo lexxitanno yine
agarrannihu mamooteeti?

7. Hasi'noonni latishshu looso
hanafate woy lede halashshate
woxe shotu garinni afira
dandiinanni?

Ganyiweelo eo noonsa maate rakke
ganyi eo afirate shiima latishshu
fulo hasidhanno investimeente
hanafa hasiissanno.Lawishsha
shiimmaaddare hidhe hirate daddalo.
Wole widoonni maatete giddo wole
looso (00so0 rosiisiTa, gaaqquulle
lossira) gufisanokki gede latishshu
loosi seekkine mixotenni loonsara
hasi'ranno.

g¥ Assoote: Mitte latishshu
jeefilla kayisse aleenni ka'u
“ xa’muwa garinni keeni.
Latishsha / Investimeentete Woxi Bu‘a
Latishshaho hasiisanno woxe
suuqotenni, ligootenni, baraarshunni/
irkotenni, afi'noonniha(tirfe) qolle

latishshaho assatenni eo burqisi'ra
dandiinanni.

Latishshaho Xaadara Dandaanno
Qarranna Ajinshanni Hayyo
(30 daqiiqira)

Xa’'mi: Qarru nookki (huluullissanokki)
latishshi maati?

Qajeelaano qarra afi'rinonna afirinokki
latishsha yite badate looso loossanno
yannara qajeelsaanchu hasaawa
kakkasatenni irkisanni baddanno gede
xa’'manno. Baddinoha filiipi chaartete
2ana Qa’'misu gedensaanni hasaawu
xaphi yaanno.

Qarru noonna nookki latishshi daafira
rosamino laooshshe.

Konni woroonni noo bixxilluwa
mageeshshi geeshsha latishshu dana
doodhate kaa’lo assitannoro lai:

— ‘Woxu itamate kaayyo horontanni
diheedhanno woy shiimiccote.’

— ‘Mitto soodo handuruffi yee kae
womaashsha itama dihasi'reemmo’

— ‘Womaashshi‘ya ea-fulo nookkiha
lophaera hasi'reemmo.’

— ’Latishshi’ya diloosamanno yee
diyaadeemmo.’

— ‘Woxi'ya ajayi ajeenna uduunnu
waagi lexxi bikinni lexxanno.’

— ‘Womaashsha'ya hasiTummo
yannara afireemmo. Mite
yannara woxe'ya lowo qorichama
nookkiha suuqote widira qolate
dandeemmota afoommo.’

Qarru Nootanna Qarriweelo
Investimeente / Latishsha

Qarriweelo latishsha:

— Laalchimma ledate gama buna
mura/mukka.

— Ado hirate galaanticho hidha.

— Heeshsho woyyeessate kaa’lanno
dandoote/ogimmate qajeelsha adha.

Qarru noo Latishsha:
— Qiidadu ataachinanniwi heerikkinni

darchaamoricho qole hirate hidha.

— Gorsu injonna xeenu nookkiwanna
yannara darchaamo kaashsho
kaasa.

— Qorophote ledo xiinxalline
la’noonnikkinna jaalu hanafino
daafira calla hanafantano aye
investimeenteno.

Latishsha Amaxxa/Gashshi‘ranna
Gargadha (30 daqiiqgira)

Yannanna woxu ba"anni noota afate
taje borrotenni amadatenni latishsha
woro woroonni harunsa danchate.

Ikkito harunsa

latishshu jeefilla garinni haranni noota
buuxate kaa’lanno.

Baxxino garinni mittu manchi ligoo
adhe latishshu looso loositanni nooha
ikkiro taje borrotenni amadate rosichi
hee’ra lowo geeshsha danchate.

* Loosu qoola 15: Latishshu
ikkito harunsinanni shae

Loowu qoola 15 gajeelsaanchu
horonsi'ranno woraqati aanira
galchite lukko ce”e quuphe hirate

haja lawishsha wonshi. Barrunni,
lamalatenninna aganunni ganyine
eonna fulo harunsa hasiissanno.
Kaimu latishshu bikki aana gaamotenni
lukkote kiironna fultino fulo badatenni
hasaawo asse, Lawishshaho 1200
birra ikkinota bandoonni.

Xa’'mi: Afira(tirfe)nna itama(kisaara)
shallange latishshu hornya la’neemmo
woyte harunso leellishshannohu
womaashshinke higanni nootaati? lkka
hoogiro adha hasiissannonke gaafo
maati?



Dawaro qgajeelsaanchu horonsiranno
filiipi chaarte aana borreessi. Dawaro
amaddara dandiitannohu:

— Hafanfarre kalagantino bayicho
bade afa lawishshaho lukkote
sagale finchantannota ajisha.

— Hasiisannokki fulo ajisha woy
horontanni huna.

— Hakko golira rooru rosichi/fullanke
N00 Manna amaa’la.

— Laalcho adhanno manni(dambanyi)
kiiro leda.

Loosu qoola 16: diru latishshu
harunsinanniha
(Mini Looso)

Albaa noonna haaro latishsha
la’'nohunni loosu qoolal6 horoonsidhe
gumaame projekte kalaqate kaa'litanno
eonna fulo harunsinanniha borreessi.
Loosi qoolira umoonni haawiitto eonna
fulo ikkitino agani su’ma borreessi.

Latishsha/lnvestimeente Gargara
Aleenni giddoyidinna gobbaydinni
ikkitino latishsha kartano/uwanno
assitanno garrubba noota la'noom.
Togoo qgarra gargadhinanni busultino
hayyo heedhankera hasiisanno.
Lawishshaho lukkokki hedimale
dhiwantara dandiitanno, woy
maadabaru waagi hedde wodhooto
womaashshi aleenni buuwe lexxara
dandaanno.

Konni woroonni noo gaafo/hayyo
latishshu uwanokki gede gargarate
kaa'litara dandiitanno:

1. Latishshu basjeete giddo hedimale
ikkitora woxe amandoonnita
buuxira hasiiissano.

2. Suuagi‘nanni yannara womaashsha
latishshinkera xaadanno qarra
gargadhate suugi'neemo affa
hasiisanno.

3. Latishshu tirfe abbiro bounce
latishshanke xaadara dandaannore
gargadhate suuqira hasiisanno.

Qara sokka

Umonke womaashshu hoongi garrinni
gatisate eote buanke babbaxxitino
latishshu assootuwa horoonsine
batisanna babbada danchate.
latishshu assootuwa jironke lossine
hedimale womaashsu hoongi qarri
xaadannonkekki gede kaa’lanno.
Latishsha loosate xiinxallo

assine loonseemo loosi latishshu
jeefillankenna suuqote mixonke ledo
irkissminota bada hasiisanno.

Mojulete yaatto

Mojulete yaatto

‘Sandiidi'nanni loonse sangaaggine
chuuncanni.’

Xa’'mi: Qajeelaano tenne yaattora
tittirsha uytanno gede assite
qajeelaanote mereerinni lame
(meyaatanna labbaaha) yaatto hiitto
huwattinoro hedonsa beekkanno gede
xa'mi.

Baalanta mojule hasambita qaagiissite
mitte mittente mojulenni wodanna
gashshidhanno qara haja xaphi assite
kulinsa.

Mojulete Jeefishsha (15 daqiiqira)
— Barru qgajeelshi hexxo wirro ali.

— Barru gajeelshitanna modulate
2ana noonsa hedo xa'mi.

Qajeelshu Xaphishsha
(45 daqiiqira)
Amado towaata (wirro 1a"a)

Assoote: Ontenta mojule
filiipi chaartete aana
borreessite qajeelaano mitte
mittente mojule gara sokka,
afi'noonni rosicho kultanno
assi.

s

Baalanta mojule hasaambita
Qaagiissite mitte mittente mojulenni
wodana gashshidhanno gara haja
xaphi assite kulinsa.

Qajeelaano Qajeelshuwiinni Agadhiture
Wirro La"’a

Qajeelaano konni gajeelshi hanafora
gajeelshunni agadhineemmo yiture
wirro lae afi'ransa buuxi. Fajjaameeyye
ikkitino gajeelaano agadhitinore
afi'ransanna hoogansa xawissanno
gede assi. Aananno gajeelshira
towaaxxate woyyaawa woy kaajje
sufama hasiissannori hee'riro hedo
insawiino borreessite amadi.
Qajeelaano xaa geeshsha noo gajeelshi
yanna giddo e’‘nonsakkiri hee’riro xa'mo
kayissanno gede jawaachishinsa.

Xa’mi: Konni gajeelshinni hiikkone
womaashshu amado akatansa
woyyeessate muratinni/mixidhini?

Assoote: Yannanna
gajeelshu fajjiro
qajeelaano faarsotenni,
kiirotenni, diraamunni woy
godo’letenni gajeelsha
xaphi assate gixxaabbanno
gede xa'mi.

Hawallee Tashshi Yii‘ne!
Qajeelsha gumaamu garinni
guddinoonni.

